
Ад аўтара
Я — Алесь.
І звестак, пэўна, хопіць.
Ну, магу дадаць:
Люблю хаўрус.
Не дзядок.
Аднак ужо й не хлопец.
Беспартыйны.
Шчыры беларус.
Я — Алесь,
Хто праўду-матку рэжа.
Я — Алесь,
Не “экстрэміст” Мірон.
Ён сцягі развешвае на вежах,
Мой жа “сцяг” —
Бяскрыўдны фельетон...

“А” і “Б” сядзелі на
трубе

З нагоды нафтагазавага канфлікту
паміж Расіяй і Беларуссю

“А” і “Б” сядзелі на трубе.
Так было.
Цяпер расклад такі:
“А” — Расія —
Выпіхнула “Б”.
Замест “Б”
Там засталася “І...”
А Еўропа — літараў сям’я —
Страціла сваё адразу “Я”.
Ах, якія згінулі часы!
Як было прывольна на трубе!
Пыхліва сядзелі,
Нібы сыч,
Пры сяўбе,
Касьбе
І малацьбе.
Масленіца не заўжды кату,
Надта мы
“Развесілі губу”.
Час прыйшоў Вялікаму пасту...
Вылецім, як кажуць,
У трубу.
Нам бы не нажыць яшчэ бяды...
Бо ні Ўсход,
Ні Захад —
Як ні глядзь.
Ўраскарачку
(Ці туды? Сюды?)
Сноўдаем блудліва,
Нібы “Б”...
Б’ёмся,
Як рака аб берагі:

I не той не ўзяў,
I не другі.

        ***
Сувязь-повязь —
Як браточкі два.
Сцяліся ў інтымнай барацьбе.
Гаркнула Расія жарсна:
— А!..
Беларусь згарбацілася:
— Бе-е-е...
Шчасце
Не суседзіцца навечна.
Час залізваць
Процьмы нашых ран...
“А” — так пачынаецца Авечка.
“Б” — так пачынаецца Баран.

Дуля для дзядулі
Некалі наш Вялікі Правадыр хацеў пабудаваць
сацыялізм у асобна ўзятай краіне. А ў наш час,
падобна, збіраюцца будаваць камунізм у асобна
ўзятай вёсцы. Гэта я пра так званыя аграгарадкі.
Ідэя, магчыма, і неблагая (няхай хоць той-сёй з
нашых вяскоўцаў пажыве па-людску). Аднак жа
даходзіць да абсурду. Можна яшчэ зразумець,
калі грошы ўкладваюцца ў дыхтоўную
гаспадарку, ад якой хуткім часам можна
атрымаць аддачу. А мне давялося пабываць у
будучым аграгарадку (адзіным на ўвесь раён),
дзе працаздольныя тры з паловай чалавекі, а ў
мясцовай школе — не больш 50 вучняў. Уся
перавага гэтай гаспадаркі ў тым, што яна
знаходзіцца недалёка ад райцэнтра і
размешчана абапал знакамітай шашы. Так
сказаць, навідавоку. “Пацёмкінская вёска”.
Цяпер туды з усяго раёна шлюць будаўнічыя
брыгады, ладзяць суботнікі члены БРСМ,
укладваюцца шалёныя грошы. А суседняя
гаспадарка, якая была зусім не горшай, чэзне ў
нішчымнiцы. Ну дзе тут справядлівасць? Вось і
нарадзіўся верш...

Каб дулі
Трэсліся з парога,
Каб нам было
І “глык”, і “гам”,
Каб з рога
Ды ўсяго замнога,
“За яйкі” зноў узяўся Сам.
Каб дасягнуцца “шкваркі”-мэты,
Усім —
Указ-наказ такі:
Няхай ён спрахне,
Фермер гэты,
Ствараем
Аграгарадкі!
...Дзе буракі

На градах прэлі,
Будуюць сёння стадыён,
Хоць тры бабулі ў той арцелі,
Да іх —
Кульгавы дзед Лявон.
Ён дыхту дасць!
Адразу бачна.
Апошні зуб —
У барацьбе...
(Папляскай ладкамі, Байдачны:
Рыхтуюць форварда табе).

Лявону — гмах
Ці домік слынны
І лазня-саўна круглы год.
А за ракой
Глытае сліны
Ягоны “кораш”
Дзед Хвядот.
Лявону — ФАП,
Дзе ўрач-прафесар
Паставіць клізму
І гарчак.
А ты, Хвядот,
Лячыся “лесам” —

Ад зёлак
І да каравяк.
Лявону — трактар.
І без мукі.
(Цяпер не зносіць гной на дух!)
А ты, Хвядоце,
Ногі ў рукі
І запрагайся сам
У плуг.
Лявону —
Пекны Дом культуры,
Каб і ўпрысядку,
І ўпрыскок.
А ты, Хвядоце, —
На хаўтуры.
Табе, Хвядот, —
Скулу пад бок.
Плююцца смачна
Люд вясковы
І местачковыя чыны.
Пляваць — плююць.
А ўслых — ні слова,
Бо ўжо засвоілі яны:
Каму насоўгаюць па карку,
Каму ўпякуць адразу “ў рог”!

        ***
... Хто атрымае “чарку-шкварку”,
А хто —
І дулю на парог...

О, спорт, ты — свет!
Зараз стала модна раздаваць дзяржаўныя
ўзнагароды спартсменам ... Асабліва пасля таго,
як Прэзідэнт Расіі Барыс Ельцын узнагородзіў
тэнісіста Андрэя Часнакова ордэнам  Мужнасці
за перамогу ў рашаючым матчы”Расія-Германія”
над далека не самым адметным тэнісістам
Шціхам. І ў нас таксама як прарвала. Тэніс-
элітарны від спорту, нельга назваць яго
масавым. Аднак  ён падабаецца кіраўніку
дзяржавы...
У паўзамінулым годзе Прэзідэнт Беларусі за
перамогу над зборнай Расііі (у чвэрцьфінале
кубка Дэвіса!) узнагародзіў беларускіх тэнісістаў
Максіма Мірнага і Уладзіміра Ваўчкова (дарэчы,
у дзяржаўных сродках масавай інфармацыі
пішацца “Валчкоў” — зусім ўжо “абруселі”, але
пра гэта — ніжэй) ордэнамі і медалямі. А ў нас
жа ёсць выдатныя спартсмены (нават алімпійскія
чэмпіёны!) у іншых дысцыплінах, якія таксама
“фавору” не маюць...
У рэшце рэшт — вось вам вынік. Нядаўна
зборная Беларусі па тэнісе “на сваім полі” у
адной шаснаццатай фінала кубка Дэвіса
прайграла матч “здохлай Швецыі”. Дастаткова
сказаць, што ў ёй выступаў амаль 40-гадовы
“пенсіянер” Б’ёркман. Ды чаго здзіўляцца?
Медаліст Ваўчкоў у рэйтынгу Міжнароднай
тэніснай асацыяцыі займае ... семсот трыццатае
месца...

Не, я не “здох”,
Яшчэ гарыць “агніва”, 1

І не наклыпаў
Творчы мой “запор”.
Пішу зазвычай
Дзёрзка і гулліва
І зараз выдаю
Спартыўны твор.
І калі я
У слове-сказе “спорціў”,2

То для сябе
Засвоіў я навек:
Калі
У нас
Вяршыні ёсць у спорце,
То ёсць і процьма п’яніц
І калек.
Няхай дымяць
Нязгасныя цяпельцы!
Ды толькі трэба помніць
Слова “смерць”.
Прылюдна раздаваў “медалькі”
Ельцын.
“За дедам следам”!
Згінулі на трэць...
Аднак геройства —
Гэта вам не мода.
Вайсковец Быкаў3

Мёртвы ці жывы?
Дык дайце слова выказаць
Народу,
Ён скажа,
Хто ў нас “ты”,
А хто ў нас “вы”.
Там подзвіг быў!
Там доблесць месца мела!
І ціха я
Схіляю галаву...
Там быў і Талаліхін,
І Гастэла...
А побач хто?
Імя не назаву...
І слава ёсць,
І пульхная барсетка,
І светале такое пачуццё...
Вось памахаў нязмушана
Ракеткай...
А там яны “размахвалі” жыццём.
Эмоцыі —

І вось вам “сцяг у рукі”!
Махнуў ракеткай-клюшкай —
Ну дык “на!”
І быццам
Як гуляем у бiрулькі,
Гуляем мы ў “медали-ордена”.

А хто ж тады
Механізатар Грыша—
За намалот —
Герой ці не герой?
Давайце, ўрэшце, і яго запішам
Да тых ардэнаносцаў.
Стаць у строй!
Мы ўсё прывыклі мець,
Як кажуць,
Дарам.
Няхай і так.
Не ў тым жа мой папрок.
Ды дзесці на Ўкраіне
“Наш” Айдараў. 4

Зубрылава?5

Дык зубы на палок...
А дзе наш гонар?
Дзе ж там годнасць наша?

Чужымі “целясамі” будзем жыць?
А ў нас жа ёсць
І Домрачава6 Даша,
Якая
І страляе,
І бяжыць.
Калі ж капнуцца
Нашых родных сховішч
(Хай будзе і хакей,
І біятлон),
У нас жа ёсць баксер такі —
Ляховіч7,
Па ўсім падобна,
З Ляхавічаў ён...
Ну што ж, Максім,
Ты ў нас цяпер “всемирный”,
Ды толькі
У мінулым быў той толк.
Ты — “страхавы агент”8

Максімка Мірны,
Як і Ваўчкоў,
Загнаны
Нібы “волк”...

1 Па-беларуску — крэсіва. Аднак спецыяльна пішу на рус-
кай мове, і потым вы зразумееце чаму.

2 Ад рускага слова “испортил”. Вельмі ўжо хацелася ўдала
зарыфмаваць і скаламбурыць...

3 Родзічы народнага пісьменніка Беларусі, былога вайскоў-
ца Васіля Быкава атрымалі пахаванку, што ён загінуў...

4 Зараз біятланіст Аляксей Айдараў, які прыехаў ў Беларусь
з Расіі, выступае за зборную Украіны.

5 Алёна Зубрылава — украінская біятланістка, алімпійская
чэмпіёнка. У апошнія чатыры гады выступала за Беларусь.
Зараз незаслужана “спісана ў архіў”...

6 Дар’я Домрачава — самая перспектыўная беларуская
біятланістка. І што самае цікавае — беларуска, ураджэнка
Мінска. Расія шкадуе, што страціла яе для сваёй зборнай ка-
манды...

7 Сяргей Ляховіч — экс-чэмпіён свету ў суперцяжкай бак-
сёрскай вазе. Аднак яго беларускія сродкі масавай інфарма-
цыі чамусьці замоўчваюць...

8 Максім Мірны зараз больш вядомы як “акцёр”, што рэк-
ламуе страхавую кампанію.

“Людзі на балоце”
На адной з нарад Прэзідэнт Беларусі Аляксандр
Лукашэнка зрабіў слушную і справядлівую
заўвагу аб тым, што ў нашых школах шэсць
гадзін у тыдзень вывучаецца англійская мова і
толькі адну гадзіну — беларуская, родная. Ці
прыслухаліся да гэтай заўвагі чыноўнікі ад
адукацыі? Няўжо імкнуцца да таго, каб
хрэстаматыйны раман Івана Мележа “Людзі на
балоце” нашыя дзеці засвойвалі ў “англійскім”
выкладанні?

У нас английский —
На выдатна.
Па беларускай —
Двоек шмат.
Хоць ёсць і плён:
Радзей чуватны
З дзіцячых вуснаў
Слова-мат.
Ён быў спрадвечны,
Кроўны,
Родны.
На ім ты скажаш
Так і сяк.
Цяпер прыстойна,
Годна,
Модна:
На ўсе выпадкі мовіць:
— Фак!1

І кажа дзеўка
Зорным часам,
Свой здаючы
“Сувернітэт”:
— Я не хачу з табой
“Сам-насам”,
Хачу з табою
“Тэт-а-тэт”.2

... І прыйдзе час,
Не, не эпоха,
І можа, нават не вякі,
І ён, Вядзьмак, 3

Узмоліць Бога,
Пачуўшы дыялог такі:
— Ах, сэр Васіль!
Ну што ты мелеш?
Які ў цябе з’явіўся бзік?
Які там прасталюдны Мележ?
Цяпер так модна
“Ду ю спік”. 4

Але аднойчы раным-рана,
Калі трываць не стала сіл,
Калі душа смылела ранай,
Васіль у Ганны папрасіў:
— Пайду я ў прочкі,
Ледзі Ганна...
— Гаў-
ду-ю-ду, 5

Мой сэр Васіль!
І ну вішчэць,
Як сучка ў плоце,
Дадаўшы “рускія слыва”...

***
Бо мы — як “людзі на балоце”,
Дзе ці “трасянка”,
Ці дрыгва…

1 Фак — універсальнае слова-мат у англійскай мове, якое
ўжываецца найчасцей.

2 Tet-a-tet — сам-насам (англ.)
3 Вядзьмак Лысагорскі — аўтар знакамітай ананімнай па-

эмы “Сказ пра Лысую гару” (цяпер ужо вядома, што гэта на-
родны паэт Беларусі Ніл Гілевіч). Самы пазнавальны радок
паэмы: “Быў час, быў век, была эпоха”...

4 Do you speak — ты размаўляеш? (англ.)
5 Hou do you do — як твае справы (англ.)

Ave Maria
“У мінскім Верхнім горадзе напаляецца сітуацыя
вакол комплексу манастыра бернардынцаў з
касцёлам святога Іосіфа, размешчаным па
вуліцы Кірыла і Мефодзія. Насуперак здароваму
сэнсу і жаданню вернікаў, Мінгарвыканкам
пастанавіў рэканструяваць помнік архітэктуры
барока XVII веку ў гасцінічны комплекс з казіно,
рэстаранам, басейнам і падземным паркінгам”.

“Труд-7”

Звон кафедральны кліча на Ave.
З цесных завулкаў злева і справа
Гуртам манашкі ў чорным адзенні
Цягнуцца, быццам сумныя цені.
• • • • • • • • • • • • • • • • • •
Чорныя вочы, бровы густыя...
• • • • • • • • • • • • • • • • • •
Смуглыя рукі, грудзі тугія...
• • • • • • • • • • • • • • • • • •
Як танцавалі б ножкі такія...
• • • • • • • • • • • • • • • • • •
О, як бы жалі рукі такія, —
Ave Maria!

Максім Танк

Мы — праваслаўныя.
Ды атэісты.
Не да спадобы рэлігія нам!
Вось і сабраўся
На сход урачысты
З гэтай нагоды
Мінгарвыканкам.
Мовіў дакладчык:
— Пра пекных манашак
Некалі слушна абмовіўся Танк:
“Гэткія целы —

Не вашым, не нашым?
Крыўдна, панове!
Тут штосьці не так!”
(Думаць не думаў
Збянтэжаны класік
Што “падвядуць яго пад манастыр”).
Трэба для гульбішчаў
Сілы прыкласці!
Годзе нам
Гэтых малітваў пустых!
“Чорныя вочы, бровы густыя...”
Гэта ж інструкцыя проста для нас!
Бровы згадаў —
І імпэт не астыне.
А мужыкам гэта часам
Якраз...
Што ўжо казаць пра гуллівыя вочы!
Кожны гатовы
Увесціся ў зман...
Хай тыя вочы
Гараць сярод ночы,
Каб мужыкі
Іх вялі ў рэстаран.
“Смуглыя рукі, грудзі тугія...”
Тут наш паэт
Проста ў кропку папаў.
(Маю пра грудзі і я настальгію —
Помню, ў дзяціснтве
Я дзевак шчыпаў).
Ах вы, тугія
Хар-рошыя грудзі! —
Зноў жа паэт
Тут патрапіў у цэль.
Зрушаць нямоглых
І мёртвых разбудзяць.
Хочаш — гатэль,
Ну а хочаш — бардэль...
“Як танцавалі б ножкі такія...”
Што ў тых манашак

Пад сукняй відно?
Хто ў тых манашак
Нам ножкі адкрые?
Іншы расклад —
Вар’етэ, казіно...
Хай перавучацца тыя манашкі!
Іх дабрабыт —
Гэта факт! —
Узрасце.
Так што, манашкі,
Загольвайце ляжкі,
Выдайце жарсць
На стрыптызным шасце!
“О, як бы жалі рукі такія...”
Ну, на палетках камбайны гудзяць...
Тут намячаюцца “бабкі” крутыя.
Хай яны “сеюць”,
А мы будзем “жаць”.
Дружна тады
Падняліся ўсе члены
Гарвыканкама,
Сказалі ўсе: “За”.
... Гэткіх, паэт,

Ты хацеў пераменаў?
І ці пра гэта, паэт,
Ты сказаў?
* * *
Вера шчырая —
Нібы жывіца...
Пэўна, свет падыходзіць к канцу,
Калі сталі не Богу маліцца,
А яму,
“Залатому цяльцу”...



20 21

Алесь НЯЎВЕСЬ Дзежка дзёгцю

Гульня ў рыфму
У Беларусі створаны альтэрнатыўны Саюз
пісьменнікаў. Былы, традыцыйны Саюз, у які
ўваходзілі Купала і Колас, Шамякін і Мележ, стаў
для ўлады “ізгоем”. Ён пазбаўлены памяшканняў
у Доме літаратара, дзяржаўныя выдавецтвы і
часопісы не друкуюць творы “апальных”
пісьменнікаў. У той жа час скараспела створаны
“новы Саюз” каго толькі ні аб’яднаў у сваіх
радах: абы была колькасць. За год такіх
“пісьменнікаў” набралася больш за 300!
Настругаў графаман пару вершаваных радкоў — і
ўжо літаратар. Іх так званыя творы “глыбокаю
плынню” выдаюць, рэкламуюць і прадаюць. А
сапраўдныя Майстры слова вымушаны “пісаць у
стол”...

А быў Саюз!
Такое моцы крылы,
Што нават я
Сказаў сабе:
— Алесь,
Ты — графаман,
З тваім “вучнёўскім” рылам
Не лезь у гэты храм,
Дальбог, не лезь.
І ўсё — пад нож!
І ўсё
У “тых” паперла:
Пенсіянер,
Даярка
І пастух...
У творцы ўсе!
У крэмзаюцца перлы!
Натхнення дух!
(А мо нячысты дух?..).
І ў грудзі б’е
Механізатар Вася,
Ад пляшкі адарваўшыся віна:

— Я — першы класік
У сваім калгасе:
Зарыфмаваў
“Весна — красна — сосна!”

Яны цкуюць народ,
Як зграю:
— Во ён!
На “пракажоных” вешаецца знак.
І ў чарадзе сваёй
Ужо ізгоі
Законнікаў,
Гілевіч
І Пазняк.
Ды ім сказаў
Дасціпны Барадулін,
Хаваючы
Усмешку ў барадзе:
— Паперла ў вершы?
З’ешце, хлопцы, дулі, *
Яны растуць і “ўсюды”,
І “везде”!
І так нам, беларусам,
Брыдка стала,
Што з тых Святых нябёс

Плюецца ўніз
Наш неўміручы,
Велічны Купала,
І ванітуе
П’яны Толік Сыс.
І дзесьці там
Злуе, як  рысь, Вялюгін,
І ў свой “смяротны бой”
Кіруе Танк.
І Куляшоў:
— Папругі ім, папругі!
І Панчанка:
— Вось так ім, хлопцы, так!
І  нават Броўка,
Той, што “піша лоўка”,
Гатоў,
На “той” Саюз
“Ісці на вы”.
І  нат
Кандрат:
— Не даў бы вам алоўка,
А даў бы вам
Па срацы
Крапівы!
А Багдановіч…
А вялікі Колас...
Ды ўсіх іх
Паіменна не назваць.
Я чую іхні едны,
Гнеўны голас,
Яны ўстаюць —
Святая наша раць!

        ***
А што пра “тых” —
“Славутых і вядомых”?
На іх не буду
Траціць слоў дарма.
Няхай у іх

І “Полымя”,
І “Нёман”,
Ды полымя
У душах іх
Няма.
Змяшалі разам:
“Боскі дар — яечня”.
(Хоць Боскага і блізка не відно).
Я мог зарыфмаваць і іх, канечне,
Ды рыфма многім  ім:
“Адно —
Г...”.

* Рагор Барадулін нядаўна выдаў зборнік “Дуліна ад Бара-
дуліна”.

Ехаў дзедка
на кірмаш

“Нядаўна зноў загаварылі аб тым, што
Федэрацыя прафсаюзаў беларуская (ФПБ)
збіраецца здымаць 3-працэнтны збор з фонда
аплаты працы тых прыватных фірмаў, дзе няма
прафсаюзных арганізацый. Як паведаміў
старшыня Савета Мінскай абласной арганізацыі
прафсаюза супрацоўнікаў хімічнай, чорнай і
нафтавай галін прамысловасці ФПБ, гэта пакуль
што ініцыятыва Леаніда Пятровіча Козіка
(старшыня ФПБ)”.

“Труд-7”

“Ехаў дзедка на кірмаш,
З ім на возе баба,
Конік з выгляду дарма,
Ды цягнуў ён слаба”.
Гэта —
Словы Крапівы,
Кожны чуў
І чуе.
Не знасіць мне галавы,
Але ўсё ж скажу я:
Вечна мы,
Нібы
Рабы,
Цяжар той насілі,
Білі клёпкі,
Білі лбы,
Што было ў іх сілы.
“На узгорак або ў гразь
Конь насілу возьме”.
Для чынуш мы слалі гаць,
І цягнулі воз мы.
І трымаліся
Як моц,
Колькі мелі сілы,

Падымалі  нашу “соц”,*
Рвалі-дзерлі жылы.
І без лейцаў цяжка жыць...
Фурману выдаткі...
Без яго мы
На мяжы...
Душаць нас
Падаткі!
Нам казалі:
— Будзьце “спок”!
І не будзе  рэзні!
Пасадзілі
У вазок
І да “зор” павезлі.
Пэўна,
Той чыноўны зуд
Не садраць ніколі.
І на нас
Сябе вязуць
Да найлепшай долі.

* * *
Ехаў дзедка на кірмаш,
Баба з ім на возе...
Скінуў бабку
Дзедка наш,
Ды ўзабраўся
Козік...

* “Соц” —скарочанае слова, якое ўжываюць чыноўнікі,
маючы на ўвазе сацыяльнае забеспячэнне.

“Талерка” —
розуму мерка

“Жыхароў Ліды прымушаюць здымаць
спадарожнікавыя антэны. Кіраўнік Лідскай ЖКГ
(жыллёва-камунальнай гаспадаркі) Віктар
Вайтулевіч матываваў гэта тым, каб талеркі не
падалі на галовы людзей. Непакароных
палохаюць штрафамі ад 62 да 465 тысячаў
рублёў”.

“Комсомольская правда в Белоруссии”

— Нам да ўсяго —
Разумнай меркай,
Нам трэба думаць
Пра людзей.
А раптам
Гэтая “талерка”
Ды мне на “клёпку”
Упадзе?
Такія мудрасныя словы
Сказаў начальнік ЖэКаГа.
“Наверх”
Даслаў ён прапановы
(І “клёпку” тужыў як мага):
“Зусім не варта,
Відавочна,
Нам падаваць людзям ваду,
Бо воды ўсе — і гэта точна —
Ў каналізацыю ідуць.
Я прапаную —
Гэта ў цэлым —
Не падаваць людзям цяпло.
Хай муж і жонка
Грэюць целы,
Каб “папаўненне” ў нас было.
Не трэба чысціць тратуары:
Работы столькі —

Проста жуць!
Хоць папракай,
Хоць плюй у твары,
Ды тратуары —
Заплююць!
Хай не “талеркі”!
Ззяюць ярка,
Вісяць пад дахам ледзякі!
Калі і дзёўбне ён
Па карку,
То ўрон
Здароўю —
Не такі.
Не трэба думаць пра рамонты, —
Глыбакадумнасці вянец. —
Ці керамічны дах,
Ці з гонты,
А прыйдзе час —
Яму капец.
Мае заўвагі
Прэмій варты,
І хай не “нобель”,

Не мільён...”
І наўсур’ёзіцу,
Не жартам
Канверцік абслюнявіў ён...

* * *
І вось адказ прынесла пошта.
Ды толькі словы ў ім адны:
“А дзетак нараджаць навошта?
Усё адно
Памруць яны!”

На ногі —кеды,
на галаву — дрэды

“Нашы беларускія хакеісты перанялі
амерыканскую звычку не галіцца, калі ў матчах
на вылёт каманды выйграе. Таму, калі вы
ўбачыце хакеіста-барадача, дык ведайце —
серыя плэй-офф для яго складваецца ўдала... А
вось плыўцы для хутчэйшага пераадолення
дыстанцыі голяць усё цела... Баксёры нярэдка
заплятаюцць валасы ў касу... Штурхальніка ядра
Андрэя Міхневіча не так даўно мы бачылі коратка
стрыжаным, потым ён пафарбаваўся ў жоўты
колер і вось ужо зноў брунет. Андрэй прызнаўся,
што такім чынам пастараўся збіць з панталыку
сваіх сапернікаў, маўляў, звяртаючы ўвагу на
прычоску, яны адцягваюць сваю ўвагу ад
барацьбы. Гэта падстава задумацца нашым
спартыўным псіхолагам. А што, калі кожнаму
нашаму алімпійцу зрабіць арыгінальную
прычоску, паставіць іракезы, заплесці косы,
закруціць дрэды? Так, глядзіш, на Гульнях у
Пекіне-2008 можна дацягнуць і да планавых
паказчыкаў!
...Зборная Беларусі пад кіраўніцтвам
футбольнага трэнера Бернарда Штанге на сваім
полі прайграла зборнай Люксембурга, у складзе
якой усяго адзін прафесійны гулец. Адзіны гол у
гульні забіў у вароты беларускай зборнай
люксембуржскі стаматолаг!”

“Комсомольская правда в Белоруссии”.

Каб завяршыць нам Гульні
“Хлебна”,
Каб медалёў найбольш “нажаць”,
Найперш
Сапернікаў патрэбна
Хоць знешнім выглядам пужаць.
Не напужаць,
Дык хоць збянтэжыць.
Пакуль ачомаецца хтось,
То беларусы так урэжуць!
І мы на п’едэстале —

Вось!
Міхневіч наш...
Ну адмыслова,
Што канкурэнты —
Каля ног.
Быў лысы, рыжы, чорны...
Словам,
Усіх збянтэжыў, перамог!
І паляцела
“Указайка”
(І загула спартсменаў раць):
“Прадумаць імідж свой
І заўтра
Ці далажыць,
Ці паказаць”.
І вось — спартыўная нарада.
— У вас на сёння дрэнны стан.
Дзівіцьмем чым Алімпіяду,
Па медалях выконваць план?
Баксёры пазіралі коса.
Не дзіўна —
Бітыя жыццём.
— Мы
У свае даўгія косы
Блакітам банцікі ўпляцём...
Апладысменты для баксёраў!
Паберажы, сапернік, “лыч”!
Гімнасткі —
Піянерскім хорам,
Што ў банціках,
Пісклявяць кліч:
— Не будзем на баксёраў “капаць”...
Ды калі імідж іх такі,
То мы на зубы ўздзенем капы,*
Хай выглядаюць як клыкі!
Царыцы бегавой дарожкі
Ледзь не наладзілі бузу:
— А мы
На лбы наклеім рожкі,

І там “пакажам ім казу”.
І нечакана футбалісты
Прыйшлі натоўпам бурлакоў.
Такі разнёсся дух нячысты,
Як быццам скунс сюды прыйшоў.
— А мы
Рашылі год не мыцца!
Сапернікам на гэты пах
Не падыйсці за метраў трыццаць...
А мы ім па варотах —
Бах!
— З такой гульнёю хто вам рады? —
Прагнаў тых “скунсаў” “камандзір”. —
Вас трэ’ не на Алімпіяду,
А на калгаснікаў турнір.
Для вас мы выпісалі Штанге —
Вы ж не варушыце нагой.
Ну білі б хоць мячом у штангу,
Не прэтэндуючы на гол!
Нат стаматолаг —
Нам на згубу! —

Мяч у вароты пакладзе.
Памыцца ўсім!
Пачысціць зубы!
Хоць не гуляць,
Дык не смярдзець...
Былі барцы, штангісты следам,
Да іх вясляр славуты ўлез.
Хто закруціць згадзіўся дрэды,
Каму хапіла іракез.
І нам, заўзятарам, на радасць,
Як кажуць, дыхту ўсе далі.
Цяпер трымці, Алімпіяда,
Рыхтуй для нашых медалі!
На алімпійскія прасторы!
Няхай ляцяць галы-мячы!

* * *
Што шкодзіць дрэннаму танцору?..
Не памагчы
Яму нічым...

* Прыстасаванне, якое баксёры выкарыстоўваюць для
абароны сваіх зубоў.

Суд
“Чуткі пра карэкціроўку школьнай праграмы па
беларускай літаратуры з’явіліся каля месяца
назад. А ўчора ў Саюзе беларускіх пісьменнікаў
нам паказалі цікавы дакумент. Выйшаў ён з
нетраў Адміністрацыі прэзідэнта. Цытуем: “У
абедзьвух праграмах (беларускай мовы і
літаратуры) мінімізаваць выкарыстанне твораў
апазіцыйна настроеных пісьменнікаў: усюды,
дзе выкарыстанне твораў Н. Гілевіча, Р.
Барадуліна і іншых не выклікана крайняй
неабходнасцю характарыстыкі іх творчасці як
прадстаўнікоў літаратуры другой паловы ХХ
стагоддзя, замяніць іх творы на творы іншых
пісьменнікаў і паэтаў”; паведаміла наша крыніца
ў Нацыянальным інстытуце адукацыі:
“Канчатковае рашэнне будзе прымацца ў маі.
Карэкціроўкі сапраўды будуць уносіцца.
Выкідваецца, напрыклад, Паўлюк Багрым —
даследчык з Баранавічаў падаў нам звесткі, што
гэта польскі шавініст і нацыяналіст.
Выключаецца “Аблава” Васіля Быкава. Па
просьбе настаўнікаў яе замяняюць на
“Сотнікава”. Выкідваецца “Прывід” Ластоўскага
— у школах кажуць, што дзецям гэта нецікава.
Ёсць ідэя замяніць п’есу Купалы “Тутэйшыя” на
“Раскіданае гняздо”; акрамя кляйма
“апазіцыянераў” пісьменнікам у дакуменце
адвялі і іншыя метафары: “Выключыць са
спіскаў літаратуры для вывучэння і пазакласнага
чытання творы С. Алексіевіч, С. Законнікава, В.
Іпатавай, У. Арлова, М. Скоблы і іншых
апазіцыйна настроенных пісьменнікаў сярэдняй
рукі”; заканчваецца распараджэнне
патрабаваннем узгадніць школьную праграму
асабіста з Мікалаем Чаргінцом, старшынёй
Саюза пісьменнікаў Беларусі (заснаваны ў 2006
годзе)...”

“Комсомольская правда в Белоруссии”.

Вялікі Чын
(Ну, можа, і не самы)
Сабраў на раду
Дробненькіх чынкоў.

— Крамолу трэба вырваць з валасамі
З галоў настаўнікаў
І проста шкаляроў!
Яны мусоляць
Нейкага Купалу,
Шпіён-Багрым...
Ластоўскі...
Лішні груз!
У нас і “чэсных” класікаў нямала.
Узяць, напрыклад,
Новы наш саюз...1

Ну, карацей, праграмам школьным —
Клізму!
Нацдэмаў — гець!
І іхні слоўны бруд!
Правесці трэ’
Сеансы спірытызму
І душы класікаў —
На наш
(Не Боскі!)
Суд.
Крытэрый ясны
І для ўсіх адзіны!
Няхай не ўздрыгне вашая рука!
Шкада,
Што іх калісь не дасудзілі
Яжоў і Берыя,
ЧК ды і ЦК...
Але нічога.
Мы дасудзім зараз.
Хоць часу шмат,
Хоць сёння не аўрал,
Ды — карацей.
Без лішніх там “базараў”.
Хай ім прысуд выносіць
Генерал...

І — суд.
І душы ўзяты пад ахову.

Іх гоняць
Са святых нябёсаў-зор.
Сваю абвінаваўчую прамову
Чытае інквізітар-пракурор:
— Нацдэм Купала!
Ён у іх галоўны.
Ён бараніў
“Тутэйшых” нейкіх дом.
Да бунту клікаў
Жабракоў галодных...
“Хто там ідзе”?
Да это ж мы идём!
Другі іх нумар —
Недабітак Колас.
Яму ўсё мала...
“Новай” дай “зямлі”.

Вось Мележ...
Падаваў з “балота” голас.
А вось Дубоўка...
Гэтага “ўпяклі”2.
Вось Багдановіч —
“Зоркаю вялікай”.
Ды гэты сам “Вянок”3 сабе стварыў.
Ваяка Быкаў...
Супраць нашых клікаў!
Нацдэм таксама,
Вораг наш стары.
Вось Караткевіч...
Вельмі небяспечны!
Такі нацдэм зацяты —
Проста жах!
Пісаў пра “беларускі шлях спрадвечны”
І каралямі Стахамі пужаў.
Вось Багушэвіч...
Дунін-Марцінкевіч...
Паўлюк Багрым...
Ну, словам, проста гніль!
“Пусть будут вечно немы”!
Каб іх немач...
А гэты — “свежы”:
Панскі служка Брыль 4.
Астатнія ідуць
Адзіным спіскам...
Не будзе іх,
То будзе ціш ды гладзь.
Праграма будзе роўнай
І не слізкай...

— Всех — расстрелять!
Да тьфу ты...
Всех — изъять!

***
Жывым ізгоям —
Ні газет, ні кніг,

Каб не пачулі
Іх узнёслых струн.
Хаваеце жыўцом вы ўсіх жывых...
... Да мёртвых дакапаліся,
Да трун...

1 Пра новаствораны Саюз пісьменнікаў Беларусі чытай
фельетон “Гульня ў рыфму”.

2 Таленавіты паэт Уладзімір Дубоўка амаль усё свядомае
жыццё правёў у лагерах.

3 Пры жыцці Максіма Багдановіча быў выдадзены адзін
ягоны зборнік пад назваю “Вянок”. У ім быў надрукаваны і
геніяльны верш “Зорка Венера”.

4 Народны пісьменнік Беларусі Янка Брыль памёр зусім
нядаўна. Нарадзіўся і правёў маладосць у Заходняй Беларусі,
“панскай Польшчы”, пра што і напісаў хрэстаматыйны раман
“Птушкі і гнёзды”.

Вось твой прыкід,
калі ты — інвалід

“Зарплата першага намесніка міністра цяпер
амаль на 150 тысяч большая, чым у пачатку
мінулага года. Прычым павысілі гэтыя зарплаты
заднім чыслом — са студзеня... Зрэшты,
зарплата — гэта далёка не ўся сума, якую
дзяржаўныя службоўцы атрымліваюць на рукі. Ім
належаць розныя надбаўкі: за асаблівыя ўмовы
дзяржслужбы, за выслугу гадоў і г. д. Надбаўкі
такія, што яшчэ пры непадрослых зарплатах
міністрам у мінулым годзе налічвалі па 2-3
мільёны. Акрамя зарплаты, вырасла і дапамога
на аздараўленне, якое высокія чыноўнікі
атрымліваюць да адпачынку...”
“Таццяне Раманюк з г. Ліда перасталі плаціць 42
тысячы рублёў па догляду за сынам-інвалідам
пасля таго, як ён уладкаваўся ў шахматны гурток
на “зарплату” 44 тысячы рублёў”.

“Комсомольская правда в Белоруссии”
“Народныя выбраннікі атрымліваюць грашовую
дапамогу на аздараўленне ў памеры месячнага
аклада. Але гэтая “дапамога” не лічыцца
ільготамі, таму і не будзе адменена. У
адрозненне ад усіх астатніх, якія ёсць у
беларусаў”.

“СНплюс”.

Зарплата — Бог!
Няма чым сведчыць новым.
Вядома гэта
Жабе і жуку.
І ў кабінет
“Атветсвцянны” чыноўнік
Паклікаў
Сваю “правую руку”.
— Ну што, Пятро,
Кішэнь не муляць грошы?
Пара туды засунуць штосьці зноў...
Ну чым, скажы,

Ты,
Працаголік,
Горшы,
Чым нейкі прадпрымальнік Іваноў?
Вось і ў мяне
З грашыма, бач, “няпруха”.
У казіно
Прафуквае іх зяць.
Дый у цябе —
Наймодніца свякруха...
Ну, карацей...
Дзе “бабкі” нам узяць?
— Іван Пятровіч...
Ёсць адна ідэя...
Яна хоць нарадзілася наўскід...
Мы душы ўсім чыноўнікам сагрэем!
Вам нешта кажа слова
“Інвалід”?
— А то дык не!
Кульгавы ці гарбаты...
І ўсіх сустрэнь,
І ўсіх жа прывячай!
(Нацдэмы назавуць яго
“Гарбатай”,

А нам з табою
Не стае на “чай”...).
Ну што, скажы мне,
Тым калекам трэба?
Яны ж не пойдуць, дурні, ў казіно.
Ну “чарка-шкварка”,
Ну кавалак хлеба.
А каб не ўсмяг —
“Чарніліца”-віно.
Ну, карацей:
Крыніца — інваліды.
Але зарплата ў нас
Не мае меж...
Ёсць іншыя ў дзяржавы “індывіды”...
Там бабкі-дзедкі...
Ты і іх абрэж...
Які чыноўнік
Нам пярэчыць стане?
Ды проста помнік
Нам паставіць ён!

* * *
І замачылі ў лепшым рэстаране,
Дзе на стале —
Каньяк “Напалеон”.

Як Марылі галаву
дурылі

“У Беларусі асуджаны некалькі кіраўнікоў
мадэльных агенцтваў. На самай справе яны
рыхтавалі сексуальных рабынь для замежных
бардэляў”.

“Труд-7”

Была Марыля
Дзеўкай дужа пекнай.
Ах, ножкі!
Па асфальце цок ды цок.
Ах, вочкі!
Так гараць —
Ну проста пекла!
І мела “поўну пазуху цыцок”.
І жаніхі
Яе на часткі рвалі,
Яна ішла, як кажуць,
З малатка.
Адна няўдоба
Для Марылі-кралі:
Стаяла каля ткацкага станка.
І вось Марыля
Неяк парашыла:
“Зраблю ў жыцці
Адзін адчайны крок.
Нашто каля станка
Вярэдзіць шыю,
Калі я маю
Гэтакі “станок”?”
Сказала Маня:
— Стану я мадэллю!
Нашто мне Грыша,
Майстар без граша?
Парыж і Лондан...

Сінгапур і Дэлі...
Вось падвучуся крышачку спярша.
А ў тым агенцтве
Пекную Марылю
Абгледзелі, як кажуць, “на ура”.
Чатыры тыдні
Голадам марылі,
На подыуме,
Як казу,

Канцлагер здаўся б раем!
І зведала Марыля
“Так і сяк”...
“Нас выбіраюць!
Мы — не выбіраем!” —
Такі дэвіз.
Ну роўна ў парасят...
Не ў смак былі
Купюры і манеты
І для Марылі
Час наспеў,
Калі
Абрыдлі заскарузлыя мінеты
І мама-тата
Сніцца пачалі.
І стаў да болю родным
Майстар Грыша
(А месца ўсё ж было яму ў душы).
Не клікне...
Не пазвоніць...
Не напіша...
Дый паспрабуй яму ты напішы...
І сіганула, голая, ў адчаі
(А быў не першы,
Не другі паверх)
І ў акалодку
Голасна крычала:
— Павер, паліцыянт!
Дальбог, павер!

* * *
А на Радзіме
Маню ўжо чакалі
І той жа цэх,
І зноў жа той станок.
...А майстар Грыша
Зараз любіць Галю,
Хоць у яе —
Не “пазуха цыцок”.

Вадзілі,
Лухтой заморскай
Галаву дурылі
І ўрэшце жарсна мовілі:
— Пара!
Цяпер цябе чакаюць
Грошы, слава,
Жыццё пачнецца —
Не было і ў сне.
Няхай ад злосці
Стогне Шыфер Клава,
І Сіндзі Кроўфард
Локці адкусне.
...Хай не ў Парыж,
Быў і Стамбул сталіцай.
І там, бадай,
Спатрэбіцца мадэль.
Ды толькі ТАМ
Далі ёй “пахмяліцца” —
Загналі Маню туркі
У бардэль.
О, то быў ад!

Яма
“Паважаны Алесь Няўвесь! З задавальненнем

чытаю твае фельетоны, але яны, на маю думку,
задужа палітызаваныя. Пра ўладу і апазіцыю, пра

ізгояў-пісьменнікаў і міліцыю... Але народ жыве
не толькі гэтым. У нас ёсць нямала будзённага,

звычайнага, што заслугоўвае твайго сатырычнага
пяра...

Антаніна Вярэніч,г. Пінск”.

Слушная заўвага. Абавязкова паспрабую яе
ўлічыць. Ну вось напрыклад... Прыйшла вясна, і ў
дзяржаўных газетах усё часцей друкуюцца
заметкі пра тое, што ў многіх калгасах (зараз
яны мудрагеліста называюцца СВК, хоць іхняя
сутнасць ад гэтага не змянілася) жывёла “пухне з
голаду”. А ўсё таму, што летась недастаткова
назапасілі сена, сіласу і сенажу...

Пярэсты бык,
Як здань, худы
Ламаў ад злосці стойла.
Ён быў галодным,
Як заўжды,
І, сербануўшы пойла
(А пойла тое ўсё з вады),
Узяў на зуб саломы.
Ну што быку
З такой яды?
Пусты жывот, вядома.
І так было яно штодня.
Але быку аднойчы
Ветэрынар і старшыня,
Да іх —
Даглядчыкаў гайня
Патрапілі на вочы.
Ускочыў бык,
Парваў ланцуг
(Як не было знямогі),

Да ix панёсся ва ўвесь дух,
Як дзіды, ўзняўшы рогі.
Яны ж, калгасныя “кіты”,
Ад страху
Аж прыселі
(І ўспомніў кожны з ix тады
Пра сілас
І пра сена...).
Не скажаш нават,
Далібог,
Хто быў найболей прыткі.
Упісваў кожны,
Колькі мог —
Ажно мільгалі лыткі!

Быў старшыня
Не надта зух —
I бег
Апошні самы.
Аж дух
Займала ад патуг.
А ззаду — poгi.
“Зух” наш — бух! —
У сіласную яму...
Ляцеў герой няўдалы наш
I, плюхнуўшыся гулка,
Падумаў:
“Быў бы тут сянаж  —

Было б не гэтак мулка...”
Што ж, каб не мулялі бакі,
Кармы рыхтуй
У дзве рукі,
Бо можа вымысел такі
Ператварыцца ў яву.

* * *
Часцей,
Калгасныя быкі,
Старшынь ганяйце ў яму!

 “Мая міліцыя мяне
беражэ”

Згодна з афіцыйнай статыстыкай, у беларускай
арміі служыць прыкладна 50 тысяч салдатаў і
афіцэраў. Гэта нямнога. Ды больш і не трэба.
Прэзідэнт Расіі У. У. Пуцін неяк сказаў, што над
Беларуссю  вісіць ядзерны расійскі “парасон”.
Гэта значыць, што Расія ніколі не дазволіць, каб
на нашу краіну гэтак жа зваліліся бомбы, як
некалі на Югаславію.
І ў той жа час (зноў афіцыйная статыстыка) у
нашай краіне — больш за 100 тысяч
міліцыянераў (удвая больш, чым армія!). Недзе
прачытаў, што па колькасці міліцыянераў на
душу насельніцтва Беларусь займае трэцяе
месца ў свеце! Няўжо мы больш за ўсіх забіваем
і гвалцім, калі над намі патрэбен такі кантроль?..

На ўсхлёст Еўропа.
А за ёю — Штаты.
А ў нас “штыкоў” —
Ну тысяч пяцьдзесят.
Не спіць у шапку
“Зубы шчэрыць” НАТА,
Нябось рыхтуе
І для нас
Варштат*...
І быццам мы
Адкінуліся ў спячку
(Бо нам заслон —
Расійскі “парасон”).
Да гэтага хадзілі “ўраскарачку”:
Ці Захад, ці Расія...
Дзе там звон?
І ўсё было б і смешна,
І пацешна,
Калі б на нас
“Махнуліся” яны

(Як быццам адшляпала зяця цешча).
Нам у свае
Патрэбна біць “званы”.
“У нас внутри
Проблем насущных ворох”.
А палігон —
Мянтоўскія сталы...
Лябедзька, Мілінкевіч —
Вось ён, вораг,
І супраць іх
Гарматы і “ствалы”.
Мы будзем жыць
“Без племени, без рода”,
Спаліўшы ад мінулага масты,
Пакуль сто тысяч
Нашага народа
Трымаюць і дубінкі,
І шчыты.

Якія вераць:
“Беларусь — жыве!”
Пакуль сто тысяч
(Нашы дзеці, ўнукі,
Найлепшая,
Святая наша раць)
Не будуць нам
Круціць за спінай рукі,
А бараніць.
А не “мачыць-караць”.

***
А сёння
Нехта просіць у зязюлі:
— Не на жыццё кукуй
І не на смерць.
Там,
У турме,
Адгаладаў Казулін.
Ты адкукуй,
Ці шмат яму сядзець...

Пакуль яны
Не “расчахлілі” кулі,
І клёпка засталася ў галаве.
А супраць іх —
Студэнты і бабулі,

* Даволі архаічнае беларускае слова, і я не ўпэўнены, што
сучасны беларус ведае ягонае значэнне. Варштат — спецы-
яльна абсталяваны стол для ручной сталярнай, слясарнай і
інш. работы.

Дзед Базыль —
лапцёжны бізнесмен

Згодна з Указам прэзідэнта, індывідуальныя
прапрымальнікі (ІП) з 1 студзеня 2008 года
маюць права выкарыстоўваць у якасці наёмных
работнікаў толькі сваякоў: жонку, брата, цешчу...

***
“Так як я індывідуальны прадпрымальнік і нашыя
артысты працуюць як бы на мяне, то зараз мне
давядзецца ажаніцца на Валодзьку Варанковым і
ўсынавіць Шурку Вергунова. Учора хадзілі ў загс,
дык гэтыя “падлы” не хочуць нас рэгістраваць.
Кажуць, што гэта гомасексуальны шлюб, а я
сцвярджаю, што творчы...”
Яўген Крыжаноўскі, кіраўнік тэатра “Хрыстафор”.

У вёсцы
Дажываў свой век нягеглы
Сівы, як лунь,
Нямоглы дзед Базыль.
Дзяцей не меў.
І жонка рана “злегла”.
Вось так і жыў.
Бабыль і ёсць бабыль.
Да працы
У старога ёсць ахвота,
І што спасціг,
Быллём не парасло.
І дзед Базыль
Знайшоў сабе работу,
Успомніў пра былое рамясло.
Стаў плесці лапці.
Не сабе, вядома,
Няхай сусед адвозіць на базар.
Цяпер такі тавар у нас “ядомы”,
Бо экзатычны
Гэтакі тавар.

І справы йшлі на дзіва адмыслова.
Была “капейка”.
Дабрабыт як след.
Ды завітаў інспектар падатковы:
— Ты што ж над намі здзекуешся,
Дзед?
Прыбытак маеш.
І прытым шматкратны.
Сабе грабеш,
А для дзяржавы — хрэн?
Плаці падаткі.
А інакш — за краты!
Ты не лапцёжнік,
Ты ўжо бізнесмен.

Што ж,
Абдзіраць народ у нас не нова...
Сабраў паперы,
Стаў Базыль “ІП”.
А тут ізноў інспектар падатковы,
І зноў старому

Галаву цяўпе:
— Указ прыйшоў:
Суседу — не батрачыць,
У “штаце” —
Толькі блізкая радня.
І ўзвыў Базыль
(І трэ’ яму прабачыць):
— Ну што ў нас за бязглуздая х...ня?
І што,
Суконны гіцаль,
Ты мне плешчаш?
Ну не нажыў я, цмок,
Сабе прыплод.
З усёй радні
Жывая толькі цешча.
І той,
Сквалызе,
Сто трынаццаць год.
Чыноўнік быў няўмольны,
Нібы
Глыба...
І, як узор святое прастаты,
Пайшоў Базыль
Па зношаных сядзібах
Прасіцца да бабулек
У сваты.
(На добры толк
Адной бабулькі мала.
Гарэм — якраз.
Хоць і Базыль — не зух...
Бухгалтар — Тэкля,
Ганна гандлявала б,
Параска
Нарыхтоўвала б лазу).
Пайшоў Базыль
Ад хаты і да хаты.
І ўсе “не ў лом” супала
Базылю.
Сказала векавечная Агата:

— Суседа я,
Трахімчыка,
Люблю.
І на парог
Не дапусціла Тэкля,
Параска
Ледзь не ўрэзала
“У рог”.
А ў Ганны
Проста трапіў дзед у пекла:
— Каб ты, Базыль,
Яшчэ і ў ложку мог...
І пакаціўся дзед ад тых бабулек,
Як кажуць, “абсірочаны”,
З гары.
— Што ж,
Перайду на сала
І цыбулю.
Хай той “ІП”
Сінь-полымем згарыць!

***
А наш народ
Нямала гора зведаў...
Далі б народу
Перавесці дых...
Былі хоць лапці,
Што куплялі ў дзеда.
Цяпер жа застанемся і без іх.

Хоць ёсць суполка,
ды мала толку

22-24 красавіка апазіцыя плануе правесці
Кангрэс дэмакратычных сіл, на якім збіраецца
вызначыць новую стратэгію і, магчыма, абраць
новага лідэра. Вось толькі напярэдадні кангрэсу
сярод апазіцыянераў — поўны раздрай. Хтосьці
не згодзен з квотамі на дэлегатаў, кагосьці не
задавальняе тэрмін правядзення “вялікага
сходу”. Але, падобна, галоўны “яблык разладу” ў
тым, што апазіцыя ніяк не можа вызначыцца, хто
стане (ці застанецца) яе лідэрам. Яго з
найбольшаю пашанаю будуць сустракаць за
мяжою, а ў выпадку, калі зменіцца ўлада (што
малаверагодна), ён будзе галоўным
прэтэндэнтам на пасаду презідэнта. І кожны, як
кажуць, цягне коўдру на сябе...

Лясное царства —
Нібы на хаўтурах,
І зрэдку
Голас чуецца ледзь-ледзь,
Бо ў лесе —
Тыранія-дыктатура,
“Пад пяткаю”
Трымае ўсіх мядзведзь.
Каму па карку трэсне
Мімаходам,
Каму “ўпулюе”
Насаком пад зад,
Каго аблашчыць —
Дасць калоду мёду,
Каго надзеліць
Лепшаю з пасад.
І спакваля
Наспела ў лесе змова,
Пратэст,
Як прышчык,

Выспеў спакваля.
Хто выкрывальна
Скажа ў вочы слова,
А хто і матам.
Ну дык то здаля.
Мядзведзь — не дурань.
Не драмаў таксама.
Усіх адорваў
Па “заслугах” ён:
Для тых, хто мацюком, —
Штрафная яма,
Таго, хто толькі словам, —
З лесу вон!

Хоць “прышчык” ёсць,
Ды ніякога толку.
І каб гучнейшым быў
“Пратэстны хор”,
Стварылі незалежную суполку
Барсук, лісіца, заяц і бабёр.
А перад тым,
Як “зжыць мядзведзя-гада”,
На бунт
Падняўшы ўвесь лясны народ,
Хто потым зойме

Царскую пасаду,
Абмазгаваць рашылі
Напярод.
Сказаў барсук:
— Даю на троон я згоду,
Уважу, так і быць... —
Сказаў барсук. —
Хоць хлеб нялёгкі —
Дагадзіць народу,
Але нічога...
Трон жа — ён не сук.
Аднак жа
“Тры капейкі ўставіў” заяц:
— Па мне
Карона будзе акурат,
Бо я ўжо кіраўнічы вопыт маю —
Лічы, кірую
“Ротай” зайчанят.
Бабра звычайна
“Не падняць дамкратам”.
А тут, як танк,
У наступ ён папёр:
— Хто лічыцца найпершым дэмакратам?
Ну я ж! А значыць,
На прастол — бабёр!
— Сябры мае!
Ну годзе вам сварыцца! —
Да іх лісіца. —
Мы ж адна сям’я.
Не цар патрэбен лесу,
А царыца,
Такая ж хітрамудрая,
Як я.
І чулі ў лесе,
Што тады ўсчалося
(Было на гэта варта й паглядзець):
Ляцела поўсць,
Ірвалася валоссе!..
З усмешкай

Пазіраў на іх мядзведзь...
А зрэшты...
І цяпер не позна згледзець.
І, нібы ў цырк,
Збіраюцца звяры,
Бо “скуру
Незабітага мядзведзя”
Скубуць яны
Да гэтае пары.

* * *
Скажу я слова,
Хоць яно не нова
(Калісьці ўжо здаралася вось так):
Перачытайце спадчыну Крылова,
Дзе ёсць і рак,
І лебедзь,
І шчупак...

Паставім клізму
экстрэмізму!

Гэты фельетон быў напісаны напрыканцы
мінулага года, калі Палата прадстаўнікоў
абмяркоўвала папраўкі да Закона аб
супрацьдзеянні экстрэмізму. Папраўкі ўносілі
праваахоўныя органы і былі вельмі жорсткімі.
Экстрэмістамі, напрыклад, меркавалася лічыць
нават тых, хто ўдзельнічаў у несанкцыяваным
шэсці ці стаяў у пікеце... На шчасце, у дэпутатаў
хапіла розуму тыя папраўкі не прыняць. Аднак у
нас звычайна ўсё вяртаецца “на круги своя” і
зусім магчыма, што праз пэўны час будуць
узноўлены спробы ўнесці тыя папраўкі ў Закон.
І вось сведчанне гэтаму. Прыкладна ў той жа час
Палата прадстаўнікоў абмяркоўвала прапанову
праваахоўнікаў аб тым, каб у вадзіцеляў,
затрыманых за рулём п’янымі, канфіскоўваць
аўтамабілі. Тады гэтая прапанова таксама не
была прынятая. А нядаўна міністр унутраных
спраў заявіў, што прапанову трэба разгледзець
паўторна... Няўжо такі лёс чакае і Закон аб
супрацьдзеянні экстрэмізму?

Час неспакойны,
Час “імглісты”...
І парашыў
“Вярхоўны Сход”:
Паўсюль пладзяцца экстрэмісты!
І трэба
Ратаваць народ!
Бо шчасце нашае — у працы,
Мы “чаркай-шкваркаю” жывём!
А трэба “шэсцяў-дэманстрацый”?
Дык дэманструйце за хлявом!
Туды хадзіць
Зімой і ўлетку,
Не абмінеш той “пост” ніяк...
І будзем жыць,

Як тыгры ў клетках
(Там добра кормяць іх,
Аднак...).
А паспрабуй жа распавесці
Ты палітычны анекдот,
І тут як тут!
Заўжды да месца! —
Заглянуць “органы”
У рот.
І ўраз за спінай
Скруцяць рукі,
Як кажуць,
“Схопяць за язык”.
І — “Валадарка”.1

“Пеўні”...2

“Сукі”...3

І ты ўжо для грамадства знік.
Калі ж
(Крый Божа непатрэбства!)
Задумаў ты
Стаць у пікет,
То ведай:
Без суда і следства
З-за кратаў ты
Убачыш свет.
Калі ж і праўда гэтак будзе,
Не ўздрыгне ўладная рука,
Нашто ствараць праблемы суддзям?
Універсуем наш КК! 4

I калі ты
“Нацдем прожжённый”,
І калі ў цешчу плюнуў зяць,
Па ўсіх артыкулах Закона
Адзінай карай:
— Расстраляць!
... Зайшоў я ўчора
Да суседа.
Прыселі,
“Драбнулі” як след.

І пасля трэцяй мне паведаў,
Які няшчасны ён,
Сусед:
— Вось аплявушыў жонку-клізму...
Ўзвілася, ліха на яе,
Крычыць: “Ты носьбіт экстрэмізму!”
Заяву заўтра падае...

1 Следчы ізалятар па вуліцы Валадарскага ў Мінску.
2 “Апушчаныя”, пасіўныя гомасексуалісты (жарг.)
3 Асуджаныя, якія супрацоўнічаюць з адміністрацыяй ка-

лоніі (жарг.)
4 КК — Крымінальны кодэкс.

“Мачылава”
На чэмпіянаце свету па хакеі беларуская зборная
заняла толькі адзінаццатае месца, прайграўшы
пяць матчаў з шасці і прапусціўшы ў свае вароты
ажно 29 галоў. А ў дадатак — інфармацыя газеты
“Народная воля” пра наш футбол. “Не паспеў
пачацца чэмпіянат, як з’явілася работа для
дысцыплінарнага камітэта Беларускага
чэмпіянату па футболу. Вянчала пасяджэнне ДК
проста анекдатычнае пытанне пра неэтычныя
паводзіны футбалістаў гродзенскага “Дынама-
Белкарда” ў госцевым матчы са сталічнай
“Звяздой” БДУ, які праходзіў на стадыёне
“Дарыда”. Пасля размінкі, незадоўга да
стартавага свістка арбітра, кучка дынамаўскіх
гульцоў адышла ўбок да агароджы-сеткі за
варотамі і стала... “отправлять естественные
надобности.” І ўсе на вачах у гледачоў!
Справядлівая заўвага работнікаў арэны была
праігнаравана”.

Сказаў ім трэнер
Перад важным матчам
(І колькі ў голаў
Стукнула мачы?):
— Вы — не Пеле.
Але затое — «мача».*
Хай не мячы,
Ды трэба іх «мачыць»!
У футбалістаў —
Розум жа кароткі
(На ўвазе маю тых,
Але не ўсіх).
І ўбілася гульцам
Адразу ў клёпкі:
— Сапернікаў нам трэба браць
“На ўсцыг”!
Што за “паляна”?
Бульбяное поле!
Трава, як шчавель,

... І я,
Ад хвалявання сіні,
Пішу вось гэты сціплы ліст
І ўвесь дрыжу,
Як ліст асіны,
Бо заўтра скажуць:
— Экстрэміст!

Купкамі расце.
Не паліваюць!
Члены мы аголім...
Няхай трава расце
Як найгусцей.
Мы — у гасцях.
Заўзятары, ну дзе вы?
І вось гульцы
Прыдумалі тады:
— Для ўсіх трыбун
(А там жа многа дзевак)
Пакажам людзям
Жарсныя зады!
І вось яны —
Адзінаццаць прыдуркаў
(Для фатакора
Быў найлепшы міг!),
Як ля “парашы” камернікі-уркі,
Дасталі тое...
І пайшлі “на ўсцыг”,

І стадыён
“Зайшоўся” ад авацый,
Ніхто гасцям
Не напаказваў дуль.
... Яны змаглі
Дастойна пратрымацца,
Хоць матч прайгралі:
Дваццаць дзевяць — нуль.

* * *
Такія ў Беларусі “рэкардсмены”...
Не можам паказаць?
Пакажам члены!

Як дзіды, ўзняўшы тое...
І стаялі,
Нібы спартанцы,
Ну плячо ў плячо.
І дзеўкі аргазмелыя крычалі:
— Ну пісайце!
Яшчо! Яшчо! Яшчо! * Мача — мужчыны (іспанск.).

Пра “чэсных”
і “нячэсных”

Некалі журналісты ўсяго Савецкага Саюза
адзначалі Дзень  друку 5 мая. Цікавае
супадзенне: якраз 5 мая было днём нараджэння
легендарнага дэкана факультэта журналістыкі
Белдзяржуніверсітэта Рыгора Васільевіча
БУЛАЦКАГА. Ён узначальваў факультэт дзесяткі
гадоў. Можна сказаць, што з-пад ягонага крыла
вылецела большасць журналістаў, якія зараз
працуюць у беларускім друку, на радыё і
тэлебачанні.
Зрэшты, так ужо сталася, што зараз гэтыя
журналісты падзелены ўладай на “чэсных” і
“нячэсных”, гэта значыць, на тых, хто працуе ў
афіцыйнай, дзяржаўнай прэсе, і на тых, хто
шчыруе ў апазіцыйных сродках массавай
інфармацыі.
Выкладчыкі факультэта журналістыкі, у тым ліку і
Р.В. Булацкі, вучылі, што журналіст павінен
пісаць праўдзіва, сумленна, не крывіць душой. У
сувязі з гэтым — мой фельетон. Я ўявіў, што
сказаў бы нябожчык Р. В. Булацкі “чэснаму”
журналісту зараз...

Ты — летапісец.
Ты заўжды павінен
Так жыць-пісаць,
Каб не крывіць душой.
Зарплата, кажаш,
Трэба “палавіне”?
Не можаш пра жыццё —
Пішы пра гной...
У Доме прэсы
Ад такіх аж цесна.
А ўсё чаму?
За што такі “пасаг”?
А ўсё таму,

Што ты, як кажуць, “чэсны”.
“Нячэсных”
Адсялілі за абсяг.
Сваё сумленне
Ты прадаў за грошы.
Няма як жыць?
Ідзі вазі,
Грузі...
Ну чым, скажы,
Такі заробак горшы?
Сумленне чыстае,
Хоць рукі
У гразі.
Ты кажаш,
Што пятля вісіць на шыі,
Рот заціскае ўладная рука...
А што,
Цябе калісьці не душылі
Райкам, гаркам?
Бывала, што й ЦК.
Тады ты спрабаваў
Хоць мовіць слова,
Хоць неяк аддаваўся барацьбе!
І недарэмна
За перабудову
Удзячны людзі
Крышку і табе.
Цяпер ты згодзен
Гладзіць і падчэсваць,
Гаспадару наводзіш
Бляск і шык.
А ў той жа час
Калега твой “нячэсны”
За краты йдзе,
Хоць і зарплата — пшык.
Медальку ты прымерваеш

На лацкан
(А мо й для ордэна
Рыхтуеш дзіракол?..).
У залікоўку
Я, дэкан Булацкі,
Асінавы
Табе пастаўлю “кол”!

Зачыстка
Маналог прадаўшчыцы камерцыйнага кіёска

“Санэпідэмслужба прапаноўвае прыбраць з
мінскіх вуліц усе камерцыйныя кіёскі. Як
паведаміў кіраўнік Мінскага гарадскога цэнтра
гігіены і эпідэміялогіі, галоўны санітарны ўрач
сталіцы Фёдар Германовіч, прычынай для гэтага
паслужыў нездавальняючы стан прылеглых
тэрыторый гандлёвых кіёскаў. На думку
галоўнага санітарнага ўрача, “парадак заўсёды
павінен быць як унутры кіёска, так і звонку, а яго
на сённяшні дзень няма... Павінны быць, па
меншай меры, павільёны з каналізацыяй... Да
таго ж, “кіёскі псуюць выгляд горада!”
Такім чынам, прыкрываючыся “правільнымі
словамі”, на самай справе лабіруюцца інтарэсы
буйных гандляроў. Нагадаем, што паблізу
магазінаў кіёскі ўжо знесены. Між іншым, зараз у
сталіцы працуе каля 700 кіёскаў
дробнарознічнага гандлю”.

“Снплюс”

І зноў пайшлі па Мінску
Пагалоскі,
Што некаму з чыноўнікаў-вяльмож
“Свярбяць” яны,
Няшчасныя кіёскі,
І ён гатовы
Іх “пусціць пад нож”.
А ўжо было ж
(Здалося, час той згіне),
Калі мяла
Бязлітасна мятла,
Каб Мані-Зіне,
Тым, што ў магазіне,
І для дзяржавы —
Выручка была.
Не кропкі вы паставілі,
А коскі,
І ваш імпэт, як бачна,

Не зачах.
Цяпер і нашы,
“Дальнія” кіёскі
Сядзяць у вас,
Як бельмы,
У вачах.
І зноў знайшлася “важкая” прычына,
Каб аддавацца —
З намі —
Барацьбе:
“Пашкадавалі”
Прадаўца-жанчыну,
Якая быццам “ходзіць пад сябе”.
Адсюль — брыдота.
Пахне непрыемна.
На горад мы наклікваем бяду.
Хвалюецеся вы, паны,
Дарэмна:
Куды “схадзіць”,
Я, далібог, знайду.
Калі для вас адна праблема —
“Гэта”,
Куды ж “сваіх” кіруе “Саюздрук”?
Няўжо
У тых кіёсках ёсць “клазеты”?
Ці, можа, ходзяць, бедныя, на брук?
Спагады вашай
Мне зусім не трэба,
Не ліце кракадзілаву слязу.
Мне трэба
Зарабіць кавалак хлеба —
Я двое дзетак на гарбу вязу.
А вы дасце мне,
Замест гэтай,
Працу?
Нішчымніца наўкол —
Куды ні глядзь.
Каб як пражыць,
Каб неяк пратрымацца,

Я змушана й пад шэфам “зараблядзь”.
Гатова шэфу я
Аблізваць пяткі,
Каб да яго патрапіць у фавор.
Вы кажаце,
Не ўсё ў нас чыста-гладка.
А што, у магазінах тых — узор?
А вы ў мінчан спыталі,
Ягамосці,
Дзе лепшы пах
І зноў жа дзе чысцей?
І перад тым,
Як “перамыць нам косці”,
Дзе ім зручней,
Спыталі вы ў людзей?
Вы зараз нас
Кідаеце на згубу,
Хоць і дасюль мы не хапалі зор.
Цяпер
Мне на паліцу класці зубы?

* * *
А заўтра я пайду на Бангалор*...

* Плошча Бангалор — адзінае месца ў сталіцы, дзе ўлада
дазваляе апазіцыі праводзіць мітынгі.

Сон
Павел БАРАДЗІН, дзяржсакратар саюзнай
дзяржавы: “Што такое саюзная дзяржава? Гэта
сотні трыльёнаў прыродных рэсурсаў: золата,
алмазы, волава, нафта, газ, вугаль! Тэрыторыя
18 мільёнаў квадратных кіламетраў. Спачатку ўсе
постсавецкія рэспублікі, потым Еўрасаюз
увойдуць у склад саюзнай дзяржавы Беларусі і
Расіі. Запэўніваю, гэта не жарт.
Калі чыста эканоміка ўступіць у поўную
рашаючую сілу, калі ў іх нічога няма ў Еўропе, а
ў нас ёсць усё, тады і будзе вялікая саюзная
дзяржава ад Ла-Манша да Уладзівастока”.
(На прэс-канферэнцыі)

І вось яна —
Не, не міраж, а ява!
Адкінуты
Раздраяў цяжкі груз!
Расія-Беларусь —
Адна дзяржава,
Не нейкі там прыдуманы Саюз!
А некалі ж, было, глядзелі коса:
Праз газавую,
З нафтаю трубу.
Цяпер адзін народ мы —
Бела-росы.
Дачуўся Бог пра нашую мальбу!
Адзіная дзяржава
Стала раем
З малочных рэк,
Кісельных берагоў.
Цяпер не нас,
А мы іх выбіраем —
І ворагаў,
І гэтак жа — сяброў.
Мы сталі жыць,
Як аніхто, заможна —
У нас алмазы, золата і газ.

І іншыя паціху,
Асцярожна
Прасіцца сталі ў талаку да нас.
Кіргізы, малдаване ды казахі —
Усе, хто быў раней.
“Працэс пайшоў”.
Іх прынялі адным, як кажуць, махам
(Хоць быў у нас сумнеў пра латышоў).
І толькі, бач ты,
“Вільна Украіна”
Не дбала далучаць сваёй зямлі.
Ды ў нас жа не жытуха,
А маліна.
І ў Украіны “слінкі пацяклі”...
А там пайшло далёкае замежжа —
Ну хто не хоча “на халяву” ў рай?
У іх былі і ежа,
І адзежа,
Але ж ці ёсць у дабрабыту край?
Што там казаць
Пра “розныя Андоры”!
Германія і Англія — сюды!
А мы — не супраць,
Мы і іх адорым.
Пасыпаліся ўсе,
Як жалуды.
А за Еўропай —
Азія натоўпам.
І Афрыка бяжыць “на кісялі”.
(Хаця, па праўдзе,
З гэтых мала толку —
Нішчымніца адна.
Ды прынялі).
Аднойчы, праўда, ўзнікла асцярога,
Калі да нашых ног
Упаў Кітай:
Усё-ткі едакоў задужа многа.
Ды праглынулі й гэтага “кіта”.
Лічы, ўвесь свет



72 73

Алесь НЯЎВЕСЬ Дзежка дзёгцю

Прыйшоў пад нашы шаты,
Набралася аж пяць мільярдаў душ.
Даўжэй за ўсіх
Упарцiліся Штаты.
І вінаваты
“Недалёкі” Буш.
Але змірыцца давялося й Бушу,
Бо больш няма як
Свет увесь “даіць”.
Амерыканцы пратрубілі вушы:
— Мы жыць таксама хочам у раі!

І Афрыка:
— Ніяк без Занзібара!
Тым больш, што не ідзе і Гандурас.
І ў аўстралійцаў зморшчыліся твары...
Імпэт у азіятаў раптам згас...
Еўропа:
— Не пражыць
Без “гвадэлупаў”,
Без “гвадэлупаў” —
Міражы відны.
І зноў мы засталіся з голай дупай,
І зноў
Мы па-ранейшаму адны...
— І трэба ж дзіву гэткаму прысніцца! —
Сказаў,
Працёршы вочы,
Барадзін.

* * *
Каб не даймалі мроі-небыліцы,
Я раю перад сном перахрысціцца,
Тады не будзе міражоў і дзіў.

... А скончылася казка проста тупа.
Як быццам хтосьці
Плюнуў нам у твар:
Адмовілася раптам Гвадэлупа,
А ўслед за ёю —
Слаўны Занзібар.
Такі тандэм
Увесь Саюз парушыў,
Наклікалі, мярзотнікі, бяду,
Бо то быў козыр
Адшчапенцу Бушу:
— Не, я без Гвадэлупы не пайду!

“Свінтус”
“Бацькоў, якія кінулі сваіх дзяцей, цяпер
прымушаюць працаваць, каб яны кампенсавалі
расходы дзяржаве. Прымаць іх на работу
абавязаны ўсе кампаніі: і дзяржаўныя, і
прыватныя. За нежаданне бачыць на сваім
прадпрыемстве дрэнных мамаў і татаў кіраўніка
могуць аштрафаваць на суму ад 620 тысяч
да 1 млн. 550 тысяч рублёў.
Прычым такому гора-работніку патрэбна
налічваць не менш чым 650 тысяч рублёў, каб
кампенсаваць затраты на ўтрыманне аднаго
дзіцяці. А ў той жа час зарплата выхавацелькі ў
дзіцячым садку ў райцэнтры не заўсёды
дацягвае да 350 тысяч.
— Нас абавязалі, як і ўсіх... — расказалі нам у
аддзеле кадраў МАЗа. — Не працуюць, п’юць.
Дарэчы, да нас размеркавалі 25 чалавек.
— На работу спазняюцца?
— Да вы што! На работу яны ўвогуле не ходзяць!
Я не кажу пра ўсіх, але працэнтаў 70. Ёсць у нас
людзі, якія тры разы на рабоце з’явіліся і ўсё...
знайсці немагчыма. Нам велізарныя страты”.

“Комсомольская правда в Белоруссии”.

Наш калектыў
Праграмы піша,
Кампутар —
Сябар наш і брат.
А тут званок раздаўся:
— Грышу
Вам залічыць патрэбна ў штат.
Ён напладзіў дзяцей,
Як вошай,
А сам, як кажуць, у хмызняк.
Дык хай жа зарабляе грошы,
А то ўсё хоча на дурняк.
Ну а калі дзяцей багата, —
Пагрозна гыркаў тэлефон, —
Глядзіце там,
Каб і зарплата

Была не меней чым мільён.
І вось ён — Грыша.
Як з памыйкі.
Смярдзіць, бы леташняе тло.
(Спярша мы думалі —
Памылка,
Але памылкі не было...).
Ну і якую даць пасаду?
У нас жа праца —
Галавой.
А Грыша рукі цягне —
Рады!
— Вы не хвалюйцеся,
Я свой!
Наш бедны шэф
Амаль што плача,
Тут не да радасных прамоў.
— Мы вас залічым...
І заплацім...
Аднак... ідзіце вы дамоў...
Але, дыхнуўшы перагарам,
Бамжаты Грыша як раўне:
— Мне грошы не патрэбны
Дарам,
Хачу быць з вамі нараўне!
Хоць розум быў ніжэй за плінтус,
Ды Грыша чуў пра нешта ўсё ж.
— Хачу ўвайсці ў... ну як ён...
“Свінтус”!
І ў гэты самы... “макінтош”!*
Ну і яшчэ кудысці — тож.
І што рабіць?
Чакае кара,
Калі мы Грышы насупроць.
Хай не насоўгаюць у карак,
Але накінуць штраф-аброць.
Затое атрымалі путы...
Хоць пераходзь на крычма-крык.
Ну не даверыш жа кампутар,

Цана якому —
Легкавік.
І вось — ідэя!
Тэлевізар
Мы Грышы плюхнулі на стол.
Няхай цяпер свае капрызы
Рэалізуе “на ўсе сто”.
Сказалі,
Што кампутар ноўшы,
І да яго ўручылі пульт.
— Ты асцярожней
З гэтай ношай,
Каб не было яму “капут”...
Удала
Мы “згулялі ў пульку”,
Хоць блефавалі на мяжы.
Ды тэлевізар “SONY” з пультам
Не бачыў Грыша,
Колькі жыў.
Ад гордасці надзьмуўшы шчокі,
Да некаторае пары
Наш Грыша
Пультам важна шчоўкаў,
Лічыў,
Што нешта ён тварыў.
І ўсё як след...
Але аднойчы
Мы затрымаліся ў абед.
Калі прыйшлі...
Палезлі вочы!
Такіх не ведалі мы бед.
Не маніторы — жалязякі.
Скрыгоча пад нагамі шкло.
А побач —
Грыша “аніякі”.
Пытаем:
— Што гэта было?
І Грыша:
— Справа тут такая, —

І ледзь варочае язык. —
Я думаў,
“Свінтус” адшукаю,
Таму да вашых “штук” прынік.
А ў вас жа на экранах —
Бела.
Я — кулаком, як і звычай.
Ну, нешта тлела,
Ну, гарэла,
А “свінтус”,
Маць яго няхай,
Ніяк свой лыч мне не пакажа.
І “макінтош” засеў.
Тады
Сарваў я лішнюю паклажу,
Вунь, гляньце колькі, —
Правады...

* * *
І каб не мець нам болей гора,
Каб не нашкодзіў болей ён,
Паслалі Грышу ў санаторый
І налічылі “пенсіён”.

* Windows (віндаўс), macintosh (макінтош) — аперацыйныя
сістэмы.

Пра гольфы,
гольф і гульфік

Нядаўна газеты паведамілі: у Беларусі будзе
створана поле для гольфа. Многія ўспрянылі гэта
з абурэннем. Справа ў тым, што гольф —
арыстакратычны і вельмі дарагі від спорту.
Экіпіроўку і прыстойнае поле могуць дазволіць
сабе толькі багацеі. Нездарма гальфісты —
самыя заможныя спартсмены (нават
баскетбалісты, баксёры і тэнісісты ў параўнані з
імі не варты падноска). Дастаткова сказаць, што
лепшыя гальфісты за год зарабляюць да ста
мільёнаў долараў...
Дык што, ужо і ў Беларусі з’явіліся міліянеры-
міліярдэры? Пакуль што афіцыйная прэса пра
гэта не паведамляла...

Пайшлі па вёсцы чуткі,
Што нібыта
(А ў вёсцы чуткі “смажаць”,
Як грыбы)
Там, дзе калгас
Заўсёды сеяў жыта,
Заморскі нейкі гольф
Павінен быць.
І з гэтакай загадкавай нагоды
(А зрэшты,
Так было яно заўжды)
Пад вечарок
Заселі на калоды
Сівыя векавечныя дзяды.
Спытаў Трахім:
— Ну што ета за “гольфа”?
Ну што за штука?
Што ета за хрэнь?
— Па полі,
Як падцёлкі,
Будуць гойсаць, —

Сказаў глыбакадумна
Дзед Яўхрэм. —
І ета штука,
Каб ты, дурань, ведаў,
Не “гольфа” называецца,
А “гольф”.
— Во-во! —
Тут падтрымаў Яўхрэма
Хведар. —
Няйначай хутка
Мы крычацьмем “Гол!”
— Не згодзен! —
Забурчэў Мацвей-прагульшчык
(Сюды
Прыходзіў ён гады ў рады). —
Ты кажаш “гольфа”...
Нешта тут пра гульфік...
Шырынка, значыць...
Загулі дзяды!
— Твой розум, Моця, —
Тытуню панюшка, —
З пагардай мовіў
Мудры дзед Лявон. —
Тут будзе лёд!
І будуць бегаць з клюшкай!
(Яшчэ здавён
Меў тэлевізар ён).
— Ды годзе  вам плявузгаць!
Дурні,
Голь вы! —
Сказаў Піліп. —
Такую вашу маць...
Няўжо не ясна?
Нешта тут пра гольфы.
Тут будуць дзеўкі
Ляжкі загаляць!
І перасталі ўраз
Дзяды сварыцца!
Яшчэ імпэт,

Ці бачыце,
Не згас...
Хай жыта згіне!
Хай згарыць пшаніца!
А ляжкі ...
Гэта тое, што якраз!
...І ў поўнач
Гаманілі па завулках
(А хтось пабег
Збаўляцца барады...).
Ім спалася чамусьці
Вельмі мулка,
Варочаліся
Жарсныя дзяды...

* * *
Няхай растуць
Лядовыя палацы,
Няхай, нарэшце,
Будзе ў нас і гольф.
Ды хтосьці
Будзе гольфам забаўляцца,
А пра скарынку
Будзе марыць голь...

Нарада ў
выцвярэзніку

“Армію вадзіцеляў, пазбаўленых правоў, у
Беларусі штодзённа папаўняюць больш за 200
чалавек, затрыманых за кіраванне транспартным
сродкам у нецвярозым стане...
П’яны за рулём — яшчэ адна, хай і ўскосная,
прычына гібелі беларусаў. У дарожна-
транспартных здарэннях штогод гіне каля 1700
чалавек, яшчэ 8 тысяч атрымліваюць траўмы”.

“Снплюс”

Начальнік базы —
Трэба ж так! —
У выцвярэзнік трапіў.
Прачнуўся раніцай,
Бядак,
Зусім не на канапе...
А побач  —
Хоць вачам не вер,
Нібы зваліла морам:
Ляжаць
Галоўны інжынер,
Механікі, шафёры —
Ну,  словам,
Ледзь не ўвесь састаў
Яго любімай базы.
Ажыў начальнік,
Акрыяў,
Павесялеў адразу.
— Пад’ём, сябры мае,
Пад’ём!
Я вас тут бачыць рады!
Мы  ў  зборы  ўсe  —
І правядзём
Вытвopчую нараду.
Намецім планы —

Будзь здapоў!
Чакайце...
Вось дык дзіва!
А дзе шафёр наш Іваноў?
Чаму не з калектывам?
— А ён у рэйсе.
— Што? Адзін? —
Задраў свой нос пунсовы, —
Ён калектыў падвёў!
Дадзім
На першы раз вымову.

Была нарада дзелавой,
Прайшла яна на славу!
Даклад
Начальнік скончыў свой,
Для ўсіх зрабіў аб’яву:
— І сёння ж
Новы мой загад
Катэгарычны выйдзе:
Вось тут збірацца для нарад
Не менш, чым раз у тыдзень.
Апладысментамі, як гром,
Усе загад сустрэлі.
— Цяпер, сябры мае, ідзём
Мы разам на пахмелле!..

* * *
Ці так было,
Ці не было —
Маўчу я асцярожна,
Але што быць усё ж магло —
У гэта верыць можна...

Феміда
(Не фельетон)

“Да 7 гадоў пазбаўлення волі асуджаны
супрацоўнік Пінскай мытні. Ён працаваў у
аддзеле мытнага афармлення і двойчы браў
хабар за правоз тавару праз мяжу. Спачатку ён
атрымаў 10 долараў, другім разам — 30
долараў. Суд палічыў, што прыгавор у сем гадоў
пазбаўлення волі — адэкватная кара. А экс-
кіраўніцы справамі прэзідэнта Галіне Жураўковай
за некалькі скрадзеных мільёнаў долараў быў
мякчэйшы прыгавор, ды і яго змянілі на
памілаванне. Вось такая наша Феміда!”

“Народная воля”

У інтэрнаце,
Тым,
Што на Бабруйскай,
Жылі мы побач —
Не патрэбен свіст!
Яна — юрыст.
Сябе лічыла рускай.
Я — беларус.
Лічыў, што журналіст.
Былі прызнанні...
Пацалункі ў шчочкі...
А потым трохі большае
Між нас...
Ды час прыйшоў,
Калі патрэбна “ў прочкі” —
Расстання час,
Размеркавання час.
Жыццё — імгненне.
Трыццаць год мінула.
Але аднойчы
(Шчыра — незнарок)
Сустрэў цябе.
Гулліва ты кіўнула:

— Ну як жывеш?
Запросіш на чаёк?
Затым быў чай.
І там было “да чаю”...
І завяршылі мы
Юнацкі грэх...
І я,
Ад чуткаў сумны,
У адчаі
Перапыніў
Твой першародны смех:
— Я чуў,
Ты для ізгояў —
Проста цэрбер.
Хто “не ў радок”,
Тых да цябе,
Суддзі...
І ты ўскіпела:
— Зноў памыяў цэбар!
А ты інакш
На гэта паглядзі.
Такі мой лёс —
Тыповай развядзёнкі.

Са мною сын...
І я ўжо на мяжы...
Няхай нацдэмы
Паліруюць шконкі...
Мне трэба жыць.
Мне проста трэба жыць!
На Бангалоры
Іх “звярынец” самы...
— Бывае,
Што і я туды хаджу...
Дык што,
Калі мяне “зграбуць” таксама,
Няўжо асуддзіш?
Ціха:
— Асуджу...
Я прыгадаў
Юнацкія “флюіды”,
Калі былі напомесь
Вечар-рань...
Яна пайшла,
Няшчасная Феміда,
Няшчасная і бляклая,
Як здань.

* * *
Наканавана нам
У вечнасць рушыць,
Да тых святых нябёс,
Да ясных зор.
І будзе Суд.
Там будуць нашы душы.
І будзе Бог —
Суддзя і пракурор.

Дзе ж цяпер
людзей набрацца
у лядовыя палацы?

“Чарговы лядовы палац адкрыты не ў Мінску і
нават не ў якім-небудзь параўнальна буйным
райцэнтры, а ў сціплых Пружанах з
насельніцтвам каля 25 тысяч чалавек. Чаму так
пашанцавала менавіта гэтаму гарадку? Лядовы
палац тут, напэўна, быў бы не хутка, калі б не
старшыня Нацыянальнага банка Пятро
Пракаповіч. Менавіта гэты ўраджэнец тутэйшых
мясцін знайшоў неабходныя для будаўніцтва
сродкі. Зусім лагічна, што расстараўся галава
Нацбанка менавіта для землякоў.
Лепшы футбаліст Беларусі мінулага стагоддзя
Сяргей Алейнікаў заўважыў у інтэрв’ю “Народнай
волі”: “Нельга пабудаваць якісьці адзін асобна
ўзяты палац і сказаць, што ў нас ідзе развіццё
віду спорта. Да палаца, каб ведалі, патрэбны
яшчэ дзеці, патрэбны спецыялісты. Усё павінна
быць у камплекце.”

“Снплюс”

Фанфары адгрымелі
Урачыста!
Палац — як  лялька!
Проста ўсім на ўздзіў!
І час чакаць,
Каб юных хакеістаў
Ён на карысць Радзімы напладзіў.
Ва ўсім раёне
“Прашарсцілі” школы,
Не абмінулі нават і садкі.
А ў выніку —
Малюнак невясёлы:
Упарцяцца дзяўчынкі-хлапчукі!
Хто ўжо адчайна паліць цыгарэты,
А хто i ў чарцы
Любіць бачыць дно...

Прымусам
Запісалі нават гэтых.
А колькасці патрэбнай —
Не відно.
У тым палацы
Ёсць жа і абслуга,
Сфарміраваны паўнацэнны штат.
Няхай не ходзяць,
Мовіць так, “за плугам”,
Аднак не адцураюцца зарплат!
Не скажаш жа Самому праўду-матку...
І давялося
Зноў “ісці ў народ”.
Калгасы атрымалі разнарадку:
Даярак, пастухоў — усіх на лёд!
Каб з клюшкай
Кожны быў механізатар!
Хай з прэзідэнта прыклад ён бярэ.
А жыта ці траву
Дакосіць заўтра.
А паслязаўтра
Дзе-нідзе ўзарэ.
Пляваліся старшыні:
— Як жа праца?
Такі гарачы час —
Хоць ты згары.
Ну хай бы нам банкір
Замест палаца
Аўтамабіль ці трактар падарыў.
Завялі нівы,
Апусцелі фермы...
Для моладзі —
Забыты шлях у клуб.
Затое — бач яе! —
Даярка Феня
Вось-вось асвоіць
Аж “трайны тулуп”.*
А слесар Толік —
З клюшкай, як Харламаў,

Нібы калісьці з гаечным ключом.
(І нават кажуць:
Мінскаму “Дынама”
Падставіць ён надзейнае плячо).
І блізка час,
Калі, як кажуць, з неба
Пружаны нахапаюць цуда-зор...
Але не знікла пільная патрэба:
Усё адно ў палацы недабор.
І прынялі ў адчаі зноўку меры.
Саломінка — тапельцу.
Балазе
У нас заўсёды ёсць пенсіянеры —
Апошні
І надзейны наш рэзерв...
Пабеглі агітатары па хатах...
І ім сказаў
Кульгавы дзед Кірэй:
— Як стане фігурысткаю Агата,
Тады і я паклыпаю ў хакей.
Не стане хакеістам
Дзед з кульцяпкай...
І для Пружан —
Сапраўдная бяда.
Заўпарцілася згорбленая бабка
І згоды не дала ім.
А шкада!

* * *
Растуць,
Растуць,
Нібы грыбы, палацы!
Не супраць я.
Не ў тым жа мой папрок.
Ды дзе ж нам Пракаповічаў набрацца
На кожны наш раённы гарадок?..

* У фігурным катанні — скачок з трыма абаротамі.

Борка
За аднавяскоўца Аркадзя Бялоцкага зараз
перажываюць усе жыхары Вялікіх Аўцюкоў
Калінкавіцкага раёна. Ужо два гады ў Аркадзя
Сымонавіча жыве дзікі кабан Борка, выратаваны
некалі ад непазбежнай пагібелі. Кабанчык Борка
прыбіўся да вяскоўцаў — яны яго выхадзілі,
вазілі да ветэрынара, лячылі. За гэты час Борка
стаў ручным і зыходзіць у лес адмаўляецца.
— Мы яго вельмі любім, — расказвае Аркадзь
Сымонавіч. — Дзеці яго цукеркамі частуюць,
бегаюць да мяне, як у заапарк. Калі на выхадных
да ўсіх прыязджаюць сваякі з Гомеля, дык ідуць
з Боркам фатаграфавацца.
Аднак да Бялоцкага завіталі з Гомельскай
інспекцыі па ахове жывёльнага і расліннага свету
і склалі пратакол пра “незаконную вынятку
дзікай жывёліны і ўтрыманне яе ў няволі”.
— Я яго сабачым наедкам кармлю, калі спякотна
— са шланга паліваю... Вальер яму змайстраваў
трыццаць на сорак метраў, — кажа Аркадзь
Сымонавіч. — Ён — наша славутасць. І Борка нас
любіць...
Зараз Мазырская інспекцыя па ахове
жывёльнага і расліннага свету выпісала
Бялоцкаму штраф — 620 тысяч.
— Летась браканьеры забілі казулю і кабана, дык
ім такі ж штраф далі, — пакрыўджана разважае
Аркадзь Сымонавіч. — А я Борку выратаваў, а за
гэта мяне штрафуюць на 300 долараў...

“Комсомольская правда в Белоруссии”

Не ўсё карысна нам,
Што добра есца...
Паслаў жа чорт мяне
На той пікнік!
Агледзеў я:
У “сорамнае” месца
Упіўся клешч.
І смачна так прынік!
Ото ж бяда...
Прыдбаў сабе халеру...

Ну, не халеру...
Во! Энцэфаліт!
Хай вырве
І таго кляшча праверыць
Дасведчы знаўца —
“Доктар Айбаліт”.
І эскулап
“Там” калупнуў удала
І мне сказаў:
— Няма ў цябе праблем.
Твой клешч — няшкодны.
Без хваробы жала.
І хваляваўся, браце, ты дарэм.
Ад радасці
Запляскаў я
У ладкі,
Бо думаў жа,
Што заўтра мне капут.
І раптам,
Нібы котка на аладкі,
Інспектар па прыродзе —
Тут як тут!
— Няма вам,
Браканьерам-гадам,
Зводу:

Як лось — дык бах!
Як матылёк — дык трах!
І Вы
“Зрабілі вынятку з прыроды”.
За гэта
Я выпісваю Вам штраф,
Бо гэты клешч —
Пабачце! —
Дужа файны,
Цяпер прыроды зрушаны баланс.
Такую страту
Мае флора-фаўна!
А гэта значыць,
Страта і для нас.
Штраф заплаціў...
Я болей вінаваты!
Дасюль смыліць-баліць мая душа,
Бо некалі,
Як быў яшчэ смаркаты,
Міжволі
Задушыў я мураша.
А колькі мух —
І гэта ўжо свядома —
Я перабіў!
Маіх грахоў баласт...
Я “выняткі рабіў” —
Цяпер вядома, —
Прыроды парушаючы баланс.
А мой сусед
Не йшоў да эскулапа
І дапусціў тым самым перабор:
Злавіў ён зайца
З перабітай лапай
І не лячыў.
І быў мясісты боршч...
На свой азадак
Не шукаў прыгоды.
Што ў тым баршчы:
Ці заяц, ці каза?

І да яго
“Інспектар ад прыроды”
Затое
Нават нос не паказаў.

* * *
Табе ж скажу,
Бялоцкі-небарака,
Хоць і сумленню ўласнаму зманю:
Больш не ўратоўвай
Борку-падсвінака,
Бо ведай:
Падкладуць табе свінню.

 “На панель”...
У Беларусі імпарт перавышае экспарт. Гэта
значыць, купляем больш, чым прадаём. Сёлета
прэзідэнт паставіў перад урадам задачу: за
валюту прадаць тавараў на 500 мільёнаў долараў
больш, чым купіць. Але ці пасільная гэтая
задача, калі за газ і нафту нам трэба будзе
плаціць удвая-ўтрая болей, чым летась?

Жыла сям’я
Бязбедна і камфортна.
А тут прапалі
Керасін і газ.
На плітцы “захлынулася” канфорка,
І керагаз
Ад галадухі згас.
Васіль і Зіна —
“Вечнае каханне”
(Так ім,
“Дурным”,
Здавалася заўжды).
І тут наспела
“Сонечнае ранне”,
Падобнае
Да злыбяды-бяды.
Калгас-асілак
Раптам стаў банкрутам.
(Яны былі
Даярка і пастух).
— Нам цэны паднялі задужа крута, —
Так мовіў старшыня
І ўраз патух.
А жыць завошта
Васілю і Зіне?
Хоць на пагост
Жыўцом кіруйся ты.
Вось-вось у Васі
Конча стымул згіне:

Не задарма ж
“Круціць быкам хвасты”...
Ну як тут даць
Такой нядолі рады?
(Яна якраз здаецца не “любой”).
І ў ложку
Правялі сваю нараду
Васіль і Зіна —
“Вечная любоў”.
Сказаў Васіль
(Мінуем пацалункі,
А заадно —
Бязрадасны экстаз...):
— Ну што ў нас ёсць?
Ануч-адзежы клункі...
Карова, кот...
Ну, словам, “медны таз”...
А што, калі
Падацца, Зінка, ў горад?
(І там, вядома,
Можна “хапнуць дуль”).
Дзе б ні жылі —
Ужо не будзе горай,
Наш “экспарт-імпарт” —
Добра, калі нуль.
Ну вось глядзі:
Здалі мы мяса цэнтнер,
А нам за гэта
Газу тры кубы.
Там нехта лічыць
Долары і цэнты,
І кукіш нам.
І нам пражыць абы.
А для чаго
Ад рання і да рання
Ты цэдзіш
Ад каровы
Малако?
Табе і не заробку,

І не звання,
А там у іх бензін цячэ ракой...
Не будзем уручную рэзаць дровы...
Там ёсць і ток.
Замест свярдзёлка — дрэль...

...А ў горадзе —
Прыйшлі да той высновы —
Ісці павінна Зінка
“На панель”...

***
А я  не меў на ўвазе
“Васю-Зіну”...
Такая ў нас “сямейка” —
Хоць ты плач!
Няўжо ты не пазнаў сваю краіну?
Тваю краіну,
Любы мой чытач...

Базар
 Славянскі базар быў надзвычай ашчадны на
знакамітых артыстаў. Ратару, Бабкіна, Маісееў,
Лаліта, Верка Сярдзючка, якой (ці якому?)
пасля песні на “Еўрабачанні” “Раша, гуд бай”
амаль забаронена выступаць з канцэртамі ў
Расіі, — вось, бадай, і ўсё... І літаральна праз
тыдзень у Юрмале адбыўся фестываль “Новая
волна”, які першапачаткова задумваўся як
конкурс маладых выканаўцаў, але чамусьці
ператварыўся ў сапраўдны “Славянскі базар” —
там выступілі ўсе лепшыя, хто раней лічыў за
гонар прыехаць у Віцебск. Чаму так здарылася?
Блукаюць дзве версіі. Першая: Пугачова
вырашыла стварыць свой “базар”, а ўпрыдачу
захацела адпомсціць Беларусі за Кіркорава. Ён,
як вядома, рыхтаваў нашага Дзіму Калдуна да
конкурсу “Еўрабачанне” і затраціў, паводле
ягоных жа слоў, 500 тысяч еўра. Беларусь жа
быццам бы кампенсавала яму ўсяго 100
тысяч... Хоць ішлі чуткі, што наш прэзідэнт на
Славянскім базары збіраецца ўручыць
Кіркораву ордэн...
Другая версія: мы проста не змаглі знайсці
грошы, каб заплаціць вялікія ганарары
знакамітым расійскім спевакам. Зрэшты,
французскую спявачку Патрысію Каас мы нечым
усё ж завабілі...

Мы думалі,
Што слава не завяне
І будзе вечным Віцебскі “базар”.
І ехалі да нас
Браты-славяне,
А потым быў і “імпартны тавар”.
Мы верылі:
Саюз наш уваскрэне,
Калі для нас “мелодыя” адна,
Калі між намі —
Сувязь-повязь —
Песня...

Ды паднялася “Новая волна”.
І “волны” асядлала Пугачова...
Калісьці “шчыра-нашаю” была...
Ці, можа, хто сказаў благое слова,
Ці за Кіркорава
Адпомсціла са зла.
Магчыма,
Быў Кіркораў дужа хцівы
І бачыў для сябе карысць адну.
І палічыў спявак:
Не заплацілі
За тую дапамогу Калдуну.
Дык мы ж яму паабяцалі цвёрда:
Дамовімся, як кажуць, баш на баш.

Ну хай не грошы,
Ды затое ордэн
Табе
Уручыць “віцебскі кірмаш”.
І на “базар” прыбыў,
Як і зазвычай,
Наш правадыр,
Прыбыў наш Бацька сам —
Каго ўхваліць,
Каго — і узвялічыць.
А дзе яна,
Расійская папса?
Ну, Бабкіна “ўзгалошвае” нібыта,
Ну, Маісееў паказаў нам зад.
Ну, выйшла сонна-млявая Лаліта...
І гэта ўвесь расійскі наш атрад?
І гэта ўся славянская эліта?
“Базару” намячаецца капут.
Хоць запрашай на танец
Трансвестыта...
Сярдзючка —
Калі ласка! —
Тут як тут.
Мы закупілі...
Хай не самых горшых...
Раней было ж!
За нафту і за газ
Мы мелі ўсё!
Былі такія грошы!
А засталося на Патрысю Каас...
А на “волне”
І Лешчанка, і Баскаў,
Алеграва, Валерыя, Білан.
А быў “Базар Славянскі”,
Родны, наскі...
Ды да пары
Ваду ўсё ж носіць жбан...
Каб не зусім загадзіць нам “маліну”,
І каб прыкрыць

Выяўны здрадны грэх,
Ад беларусаў
Смолаву Паліну
Паклікалі туды,
Нібы на смех...

* * *
Быў гонар наш.
Была і наша гордасць.
А сёння быццам плюнулі
У твар.
Хоць дай медаль,
Хоць пачапі ты ордэн,
Ды грошы
Трэба несці на базар...

Горка!
“У Магілёве супрацоўнікі міліцыі ўварваліся ў
прыватны дом. У ім праходзіла сустрэча
маладзёжных актывістаў. У сустрэчы бралі ўдзел
прыблізна 30 чалавек, у тым ліку па тры
грамадзяніны Германіі і Польшчы.
Паводле слоў аднаго з удзельнікаў сустрэчы
Зміцера САЛАЎЁВА, прысутныя спачатку
вырашылі не адчыняць дзверы. Пасля доўгіх
перамоў была дамоўленасць, што супрацоўнікі
міліцыі толькі правераць дакументы. Калі ж
дзверы адчынілі, у памяшканне ўварвалася пяць
супрацоўнікаў міліцыі. Яны паводзілі сябе
нахабна, паведаміў З. Салаўёў. “Адной з
прысутных журналістак міліцыянеры заламалі
рукі і адабралі ў яе фотаапарат. Пасля пачалі
правяраць дакументы ў нашых іншаземных
гасцей. У некаторых іх не было пры сабе, і яны
былі вымушаны пайсці ў гатэль “Магілёў”, дзе
спыніліся, каб паказаць іх”. З. Салаўёў лічыць,
што супрацоўнікі міліцыі без законных падстаў
уварваліся ў прыватны дом, чым парушылі
Канстытуцыю. У найбліжэйшы час маладзёжныя
актывісты падрыхтуюць скаргі на дзеянні
супрацоўнікаў міліцыі”.

“Народная воля”

А малайцы бальшавікі!
Рабілі пасядзелку,
А на парог жандар які,
Яны —
На стол гарэлку!
Пакруціць носам той жандар:
— Як коні,
Жлукцяць зранку!
Ад роспачы
Наморшчыць твар —
Не сходка тут,
А п’янка.
Гуляе, бач, рабочы клас,
І завітаў ён дарам...

Цяпер жа
Іншы час у нас,
І іншыя жандары.
... Такая радасць у мяне!
Рыхтуй пітво-аладдзі:
Ідзе дачушка пад вянец,
І трэба нешта ладзіць...
Не пацягнуць мне рэстаран,
Там грошай трэ’ без меры.
Але ж і я не велькі пан,
Згуляем і ў кватэры.
Для талакі ўсяго стае,
І час пачаць вяселле.
І госці званыя мае
За стол радком паселі.
Язык свой вострыць
Тамада
(Нашто ж ён без’языкі?).
Ну, пачынайма ўжо, бадай,
Прыціхніце, музыкі!
І раптам...
У гасцей маіх
На лоб палезлі вочы.
Нібы кувалдай —
Гых ды гых! —
У дзверы хтось грукоча.
І галасы:
— Аткройце дзвер!
Заспелі нас знянацку.
Глядзім мы:
Міліцыянер,
А з ім — пяцёра ў “штацкім”.
Як след, аддаў служывы чэсць
І гэтак грозна гляне!
— Нам саабшчылі:
Здзеся есць
Крамольнае сабранне.
Зарагаталі мы...
Аднак

Мент, не маргнуўшы вокам:
— Не скальце зубы!
Есць сігнал!
А свадзьба — маскіроўка.
Вы здзесь,
Мы знаем,
Неспраста.
Адсюль —
На Запад ніці.
А ну-ка дружна паспарта
Уласці прад’явіце!

Ну, сапраўды, як кажуць, мент...
—Мясцовыя мы! Вось мы!
Хто ж на вяселле
Дакумент —
Той самы пашпарт —
Возьме?
А мент:
— Не знаю. Есць закон.
Імею я самненні.
І задзяржаць усіх даўжон

Да... эта... выяснення.
Жаніх прымервае кулак,
Дачка-нявеста ў слёзы!
Мы іх прасілі так і сяк,
Затым пайшлі пагрозы...
А ўрэшце
Быў расклад такі,
І быў такі рахунак:
Усё вяселле — ў “варанкі”,
І ўсіх —
У пастарунак.

* * *
Ніхто не зможа
З нас усіх
Пазбегнуць акалодка,
Бо нават “выпіць на траіх”
Лічыцца будзе сходкай...

Пра самога сябе
Нябожчык Васіль Рошчын, у недалёкім мінулым
вядомы беларускі журналіст, не быў геніяльным
паэтам. Але ён, як мне здаецца, напісаў два
геніяльныя радкі:
“Мы потому живые у бойниц,
Что вспышек наших выстрелов не видно”.

“Паважаны Алесь НЯЎВЕСЬ! Мне падабаюцца
твае фельетоны, аднак не да спадобы тое, што
ты часта ўжываеш ненарматыўную лексіку, хоць і
ставіш шматкроп’і замест літар. Трэба паважаць
нас, чытачоў! У рэшце рэшт любое мацернае
слова можна замяніць сінонімам, толькі
прыстойным...

Галіна Мяркулава, г. Мінск.”

Цябе, чытач,
Люблю без межаў!
Я твой засвойваю
Урок!
І апраўдацца час належыць,
Бо часта чую я папрок,
Што я —
Паэт натуралізму
І мне не месца
У жыцці:
Пішу пра сраку
І пра клізму...
Ды як жа гэта абыйсці?
Бо і жывём мы
Ненармальна,
І не гаворым:
“Тэт-а-тэт”.
Калі і праўда “сц...ня-ср...ня”,
Я не скажу,
Што “туалет”.
Мы адпаведны нашым нішам.
Сказаў паэт не без прычын,

Што “как мы дышим, так и пишем”.
А “дышим”?
Ну, вядома ж, чым...
“И как бы ни ломали копья”,
І колькі крытык ні дзяўбе —
Не саступлю!
Адно —
Шматкроп’е
Пастаўлю пасля “х” і “б”.
Да кожнага —
Асобнай меркай.
І трэ’ задумацца падчас:
Не варта ганьбіць нам люстэрка,
Калі крывая морда ў нас.
Хоць крытык кажа: ў тым і праца,
Ты для таго, паэт, пішы,
Каб не да нізкіх
Апускацца,
А да сваёй падняць душы.
Я згодзен.
Добрыя намеры.
І трэба ведаць нам мяжу.
Не цынік я
І ў Бога веру.

І ўсё-ткі крытыку скажу:
— Каб не згасіць душы цяпельца,
Мінуўшы вечнасці раку,
Перш чым чытаць мараль
Тапельцу,
Ты працягні яму руку...

“Адкат” *
“... У мінулым годзе купілі ў ФРГ ўсяго 2
аўтамабілі спецыяльнага прызначэння за 46 300
долараў. Па 23 тысячы за машыну. Гэта —
нармальна і стасуецца са звычайнай логікай. Але
ўжо ў першай палове года мы ўбухнулі 1 мільён
873 долары на спецмашыны. І як вы думаеце,
колькі іх купілі: 100 ці 50? Нічога падобнага.
Купілі за такія грошы ўсяго 2 штукі... Амаль па
мільёну за штуку. Вось самы час і паказаць іх
народу. Хто і як ездзіць на тых машынах. Час
народу ведаць сваіх герояў...
... Летась наша імкненне мець добрыя кнігі
выглядала такім чынам. У маленькай Чэхіі нашы
імпарцёры набылі кніг і іншай друкаванай
прадукцыі на 100 долараў. Скажам шчыра, не
густа.
Дзіўныя змены адбываюцца ў 2007 годзе. З
першых дзён года мы закупілі ў Чэхіі друкаваных
кніг, брашур і лістовак ужо на 1 мільён 532 400
долараў. Тэмпы ўражваюць. Самае геніяльнае
заключаецца ў тым, што вага закупленай і
брашурнай прадукцыі склала 124 кілаграмы.
Незразумела, што думаюць пра такія здзелкі
спецыялісты з фінансавай разведкі? Ці яны
гэтага не ведаюць? Нават не здагадваюцца?
Аднак калі за кілаграм кніг ці лістовак мы плацілі
па 16 907 долараў, то характар здзелкі
замілоўвае...
Творчасць чыноўнікаў і эканамічнай бюракратыі
не ведае межаў. Кнігі па некалькі тысяч долараў
за штуку, аўтамабілі коштам амаль мільён — гэта
старонкі з жыцця сучаснай Беларусі”.

“СНплюс”

Мой дзед Хвядот
Любіў “уздрыгнуць” чаркай,
Што бабцы Проссі
Дужа неўспадоб.
І так вялося:
Што ні дзень — то сварка.
Праблему бабка вырашыла “ў лоб”:
“Канфіскавала” пенсію-заробак.
Як паштальёнка ў хату —

Да яе:
— Я атрымаю!
А яму — хваробу!
Усё адно пражлукціць іх,
Прап’е.
З тых пор такое гора для Хвядота!
Як кажуць, наступіў “сухі закон”.
І тут узнікла новая турбота:
Раптоўна здох
У гаспадарцы конь.
Як без каня?
— Ідзі да кума, Хведзя, —
Таўхнула бабка Хведара пад бок. —
Я з ім не п’ю,
Аднак жа чула недзе:
Ёсць у яго на продаж жарабок.
Вось сто рублёў...
Ён, можа, трохі скіне,
Што ні кажы, а ўсё-такі радня.
Цвярозы —
Дзед хадзіў звычайна з кіем,
А тут наўзбрык пабег
Купляць каня.
Як толькі “прамачылі” добра глоткі,
Сказаў Хвядоту
Шчодры кум Ігнат:
— Што гандлявацца?
Мой адказ кароткі:
Прадам табе каня за пяцьдзесят.
Хоць чуць Хвядоту гэткае прыемна,
Ды ён чамусь
Бязглудзіцу паплёў:
— Каб нам было ўспадобіцу ўзаемна,
Куплю ў цябе каня
За сто рублёў.
Бо так і мне,
Так і табе выгодна.
Я больш плачу,
Затое мне “адкат”.
І перад Проссяй я паўстану годна...

Здзіўлёна вочы вылупіў Ігнат.
— Пазбавіла мяне фінансаў Просся.
Ні закусіць, ні выпіць —
Дзе ж узяць?
Ў яе зімой і снегу не папросіш.
Затое ты “нальеш”
На дваццаць пяць.
Хоць праклінала Просся
“Кума-злыдня”
(“Яшчэ й радня...
Цану завысіў гад”.),
Затое дзед
Ажно чатыры тыдні
Не прасыхаў...
Вось гэта быў “адкат”!

* * *
А я прабачу шчодраму Ігнату.
І на Хвядота “хвалю не ганю”.
“Жалезным коням” —
Гэткія “адкаты”,
Што не раўня
Звычайнаму каню.

* “Адкат” — надзвычай распаўсюджаны спосаб для чыноў-
нікаў і кіраўнікоў дзяржаўных прадпрыемстваў, каб “нахапаць”
грошай. Вось ягоная сутнасць. З камерцыйным партнёрам
заключаецца кантракт, заведама выгадны для яго і, адпавед-
на, стратны для прадпрыемства. Кіраўнік гэтага прадпрыем-
ства (асабіста!) атрымлівае ўзнагароджанне — або наяўнымі
грашыма, або пералічэннем на замежны рахунак. Звычайна
такое ўзнагароджанне складае 10 працэнтаў ад сумы здзелкі.

Смеху варта
“На вуліцы Леніна ў Мінску вадзіцелі ўбачылі
незвычайныя знакі. Адна мордачка ўсміхаецца,
другая, перакрэсленая, злуецца. Высветлілася,
што гэта акцыя беларускай ДАІ пад назвай
“Усміхніся”. Так аўтаінспектары вырашылі
развесяліць вадзіцеляў і прымусіць іх паважліва
ставіцца да іншых аўтамабілістаў і пешаходаў.
Але ці гэта яшчэ будзе! Беларуская ДАІ хоча
пазычыць у ізраільскай дарожнай паліцыі ідэю і
паставіць на дарогах шчыты з лозунгамі
накшталт “Хто парушае правілы дарожнага руху,
у таго “мужчынская годнасць” маленькая!” У
Ізраілі аварыйнасць знізілася ў сем разоў!”

“Комсомольская правда в Белоруссии”.

Гэтак смешна —
Як кажуць, да ўпаду.
Падсабіць гэтай справе я рад.
Нават кожны асобны выпадак
Можна лозунгам даць на плакат.
Я магу вам іх выдаць
Бярэмя
(Мне не трэба на гэта патэнт):
“Калі ты не прышпільваеш рэмень,
Гэта значыць, што ты —
Імпатэнт!”
Вось яшчэ адзін вартасны лозунг,
І яго
Хоць ты крычма крычы:
“Калі ты за рулём нецвярозы,
То ў цябе нетрыманне мачы!”
Ды не толькі ўсіх нас на дарогах
Падпільноўвае гора-бяда.
Ёсць у нас парушальнікаў многа.
Ім таксама
Я лозунгі дам.
Як замучылі нас браканьеры!
Флоры-фаўне
Жыцця не даюць.

Не праймаюць ніякія меры:
І страляюць,
І душаць,
І б’юць.
Хай жа лозунгам доўга-зацята
Браканьера
Сумленне дзяўбе:
“Незаконна прыстрэліў лася ты —
Жонка “рогі стаўляе” табе!”
Аліментшчыку
Лозунг мой наце
(Прысароміца гэткі “герой”):
“Калі дзеткам сваім не заплаціш,
Пад штанамі ў цябе гемарой!”
Той, хто дужа на грошыкі падкі,
Хай запіша сабе
На ілбе:
“Калі злосна не плаціш падаткі,
Значыць, сіфіліс ёсць у цябе!”
Гэты лозунг —
Для ўласнае скуры,
Як узорчык святой прастаты:
“Калі ты на рабоце закурыш,
Значыць, ёсць у цябе прастатыт!”
Можна выдаць

І лозунг вясковы.
Для даярак —
Выдатнейшы кліч:
“Калі ты не падоіш карову,
Заўтра скруціць цябе параліч!”

* * *
Гляньце:
Лозунгі так і паперлі.
Калі гэта збавенне для нас,
Я гатовы
Пладзіць свае “перлы”
Хоць бясконца!
Давайце заказ.

“Колхоз”
Пастаянная камісія па адукацыі, культуры і
навукова-тэхнічным прагрэсе Палаты
прадстаўнікоў Нацыянальнага сходу ўхваліла
праект “Аб правілах беларускай арфаграфіі і
пунктуацыі” і рэкамендавала яго да восеньскай
сессіі парламента.
Каментуючы ўхваленне парламенцкай камісіяй
праекта, старшыня ГА “Таварыства беларускай
мовы імя Францыска Скарыны (ТБМ) Алег Трусаў
параіў парламентарыям прыняць закон аб
правілах рускай арфаграфіі і пунктуацыі ў
Беларусі. Ён падкрэсліў, што “заканадаўцам
трэба было найперш прыняць такі закон для
рускай мовы, якім у асноўным карыстаюцца
дэпутаты Палаты прадстаўнікоў Нацыянальнага
сходу. Вось чаму я раю парламентарыям
спачатку ўнармаваць рускую мову, а затым
брацца за беларускую, якой яны амаль не
карыстаюцца ў сваёй працы. Такім чынам, гэтыя
людзі, якія рэдка карыстаюцца беларускай
мовай і ўхваляюць праект новага правапісу,
трапляюць у камічную сітуацыю”.
Нагадаю, што прыняцце правілаў беларускай
арфаграфіі ў форме закона прадугледжвае меру
адказнасці і пакарання за парушэнне. Гэта
значыць, што газеты ці часопісы, якія будуць
выдавацца на “тарашкевіцы”, спрадвечнай
беларускай мове, мове, на якой пачыналі пісаць
Купала і Колас, будуць падвяргацца пакаранню
або ўвогуле забаронены. Пішу гэты фельетон з
надзеяй на тое, што дэпутаты — усё ж беларусы
і ў іх хопіць розуму, каб не знішчыць нашую
беларускасць дашчэнту...

Якая ў нас шматгранная Палата!
Куе законы,
Як мой дзед каваль.
“Мы ўсё скуём —
Абы была зарплата!
Не супраць,
Калі выпадзе й медаль...”
Даў “верх” указ:

Ашчэрыцца на мову,
Нам трэба прыглядацца да Масквы.
Забіты “тарашкевіцай” галовы.
Нацдэмы,
Не знасіць вам галавы!

— Я — дзеравенскі...
Калупаў навоз...
Сахор ... прасціце, вілы...
Как чугунны!
Я этат воз
Да дэпутацтва вёз!
І што цяпер?
“Калгас” замест “колхоза”?
І ўноў вы прадлагаеце
У гной?
Заместа “гною”
Буду жыць з “навозам”,
Бо руска мова стала мне радной!
І трэці выйшаў...
Гэты ўжо “вялікі”,
Хоць і не самы важны дэпутат.
— Калісьці ў ПТВ*
Аж тры памылкі
Я дапусціў,
Калі пісаў дыктант.
А мой дружбан,
Мой сабутэльнік Міша, —
Аж трыццаць сем.
І палучыў адлуп.
Давайце:
Як гаворым, так і пішам,
Бо дэпутат
Не можа быцьме глуп.

* * *
І вось яны
Прыйшлі да пастановы,
І чэшуць лоб да гэтае пары,
Бо з іх ніхто
Не ведаў роднай мовы.
На ёй калісь
Купала гаварыў...

* ПТВ — прафесійна-тэхнічнае вучылішча.

Палата,
Як заўжды,
Па стойцы “смірна”.
Як піянеры:
“Будзь заўжды гатоў!”
І зладжана,
Рахмана,
Ціха-мірна
Дэбаты правялі без лішніх слоў.
— Мне не здаецца тэма
Вельмі вузкай, —
Сказаў крыху “свядомы” дэпутат. —
Пра мову
Трэба нам па-беларуску...
І з тэмаю
Нам трэба трохі ў лад...
Падняўся дэпутат мінула-коўзкі:
— Я заўсягды
Нацдэмам супраціў.
І дажа,
Калі быў яшчэ цэкоўскі,
Я “тарашкевіцу” кагда-та запраціў.
Другі абраннік
Чэша да трыбуны.

Кармы.
З такой цаною “гожай”
Ну пратрываеш да зімы,
А там — як Бог паможа.
Вось тут яна —
Праблема ўся,
Вось тут яно і гора.
Але аднойчы Петруся
“Занеслі чэрці” ў горад.
А ў магазінах —
Нібы рай
(Прыдурак не прытрызне!),
Ну столькі кур —
Хоць выбірай,
І ўсе па дзешавізне.
Дамоў вярнуўся.
Жонка ўскрык:
— Вастры, Пятруська, лыжы!
Вось латарэя:
Легкавік
Ці заўтра мы ў Парыжы!
Пашанцавала ім аднак...
Не млеючы ў снабізме,
Падумаў Пеця так і сяк...
— Рабіць мы будзем бізнес!
Мы — у Парыж.
Закупім кур.
У нас надзвычай танна!
Там прададзім.
І ўвесь ажур.
І грошы —
З неба маннай.
Хай раскашэляцца яны,
Пузатыя буржуі.
У іх няма такой цаны —
На “сто пудоў” кажу я!
Так і зрабілі...
Праз мяжу
Пранік наш Пеця з бабай.

Бізнес па-беларуску
“... Нарэшце мы сталі завозіць мяса птушкі з
Францыі. Радуе цана — за 1 кілаграм
французскай птушкі мы плацім усяго 62 цэнты,
1330 беларускіх рублёў. Такая знешняя
канкурэнтная цана... Зрэшты, сітуацыю даўно
час праверыць на спажыўцах. Яны і будуць
параўноўваць сваіх бройлераў па 6 000 і
французскіх па 2 000. Трохразовы разрыў не
вынясе ніводзін вытворца.
Адразу за квартал купілі 837 тон далікатэснай
птушкі, іншай у Францыі і не бывае. За год
можам закупляць 3-3,5 тысячы тон. На кожнага
беларуса па 340 грамаў у год. Няшмат, але
вельмі выгадна. Ну хто бачыў гэтае мяса птушкі
па 1330 рублёў у нашых магазінах? Прычым такія
пакупкі ў Францыі мы не рабілі ў мінулыя гады...
Невыносна высокія цэны на харчаванне. Нават па
цукру, які прадаваўся ў 3,5 раза танней для
жыхароў Эстоніі, чым для ўласных грамадзян.
Далей — болей. Добрыя ўмовы гандлю даюць
магчымасць закупляць, напрыклад, рыс па 44
цэнты за 1 кілаграм. На нашы кроўныя
беларускія грошы гэта будзе 950 рублёў. Кошт
без падаткаў і іншага. Астатняе — ад нячыстага.
Ад “адміністратыўнага захаплення” і жадання
атрымаць грошы ў бюджэт і кіраваць рэсурсамі
краіны. Для бюракратыі і яе кланаў — гэта
жаданае рашэнне.”

“Снплюс”

Быў патрыётам наш Пятрусь
З ягонай жонкай Любай.
Любіў ён шчыра Беларусь,
Як любяць край свой любы.
Меў гаспадарку:
Свінняў, кур,
Карову, нават цёлку.
Не ведаў слова “перакур”,
Бо голад —
Ён не цётка.
Адно бянтэжыла —

Як удалося?
Не скажу.
Магчыма, даў і хабар.
Прыперлі з клункамі ў гатэль
(Цяпер — не да экскурсій!).
Пятрусь сабе намеціў цэль.
І хутка быў “у курсе”.
— Ну што, — сказаў Пятрусь. —
Звяздзец
(І слёзы засцяць вочы), —
Іх куры —
Дзешавей яец.
За нашых жа — утройчы.
Пакуль народ глядзеў Парыж,
Яны былі ў гатэлі.
Яны сядзелі,
Як звяры,
І елі, елі, елі...

* * *
А ты, чытач, падумай сам,
Хто ў нас наскрозь іржавы...
Хто ў нас галоўны камерсант?
Ну ведама ж, дзяржава...

Клара Цэткін —
беларускі “цэтлік”

Усё ў нашым жыцці хоць крышку, ды змяняецца.
Адно не змяняецца — назвы вуліц. Мы па-
ранейшаму ўвекавечваем тых асоб, якія не толькі
не ўнеслі станоўчы скарб у гісторыю нашай
Беларусі, але і, па сутнасці, былі яе ворагамі.
Замест таго, каб захаваць у вяках імёны нашых
слынных землякоў, мы ўвекавечылі ў назвах
вуліц чужынцаў, якія да Беларусі ніякага
дачынення не маюць. Больш таго — яны прынеслі
нашай краіне такую шкоду, што заслугоўваюць
не пашаны, а ганьбы.
Услухайцеся толькі ў назвы цэнтральных вуліц
горада Мінска...

Ды хоць бы
У Масквы ўзялі мы прыклад,
Дзе “Горкага”
Зрабілася “Цвярской”.
А ў нас — як ноч
(І смешна мне,
І прыкра):
Жылі і будзем жыць
На “Вараўской”. 1

Заўсёды з намі
Ландар і Урыцкі,
Бандытамі былі
Камо-Лазо
(Па Мінску ім карцела б сёння рыскаць —
І ў “Валадарку”,2 дзе турма-СІЗО).
І ў той “букет”
Прымесцілася Роза,
Да Розы
Прысуседзіўся і Карл. 3

(А дзе падзеўся
Паўлік наш,
Марозаў,

Наш неўміручы здрадніцкі “ікар”?).
А да “букета”
Нам патрэбен “цэтлік”
(“Каралi Карл у Клары, бач, украў”).
Вянцом дурноцця —
Наша Клара Цэткін,4

Жаночы неўміручы ідэал.
А як не памянуць няўзнак
Свярдлова?
Ён расстраляў пахільнага цара!
А Фрунзе?
А Чапаеў?
Ім не слова —
Ім трэ’ крычаць
Ваеннае “Ура!”
А хто яшчэ
“Партыйна-шараговы”?
А хто яшчэ

“Пазбавіў нас акоў”?
Смяротнай візай —
Подпіс “Шаранговіч”.5

І бальшавік-прышэлец
Мяснікоў.
А Маркс,
А Энгельс?
Гэта ўжо “святое”!
(Пра Леніна і мовіць “не магі”...).
Як ідалы
Пустой эпохі тое —
Апосталы!
Свяціцелі!
Багі!
Багі, багі...
Дык пабаімся Бога,
Забыць бы нам злачынную гайню!
Калі
У нас
Імён сваіх нямнога,
Дык назавём хоць “пятай авеню”.
Паспелі даць
І Танку, і Бядулі.
І Броўка-Глебка...
І бязвусы Трус6...
А вы ў нябыт —
Гілевіч,
Барадулін.
Не ў час жылі.
Не ваш цяпер хаўрус.
Ды што й казаць,
Калі апостал Быкаў
Закінуты,
Загнаны ў небыццё.
І той,
Што да мінуўшчыны нас клікаў, —
Наш Караткевіч,
Востры,
Як асцё...

* * *
Чамусьці зусім не імкнуся
У “чарачна-шкварачны” рай.
Ці станеш жа ты Беларуссю,
Мой “Северо-Западный край”?..

 “Фугас”
“Самы моцны службовы імпэт праявілі
ўчастковыя інспектары ў вёсцы Ламбава
Бабруйскага раёна. У хаце 88-гадовай бабулі яны
знайшлі і канфіскавалі 0,5 літра самагонкі”.

“Комсомольская правда в Белоруссии”.

У райаддзеле
Клопатаў нямала.
А тут такі трывожнейшы сігнал:
Бабуля Просся
Самагонку гнала!
Начальнік
Аб’явіў для ўсіх аўрал.
Трывога
Асабістаму саставу!
ДАІ, АМАП —
Усіх у райаддзел!
I перш чым даручыць службоўцам
Справу,
Начальнік
Інструктаж для іх вядзе:
— Сігнал сур’ёзны!
Крута прымем меры!
Не самагонкай
Пахне тут якраз...
І што ў той бабкі?
Што там за халера?
А ўдруг там не “фугас”,
А сам фугас?!
А можат,
Там сядзіць шахід-чачэнка?
(Не знаем,
Хто ўклініўся между нас).
А можат,
Нада клікаць Паўлічэнку,
А з ім

1 Маецца на ўвазе вуліца Вароўскага, бальшавіцкага дып-
ламата, якога забілі за мяжой. Якое дачыненне ён мае да
Беларусі? Зрэшты, ніякага дачынення да нашай краіны не
маюць Ландар, Урыцкі, Мяснікоў, Камо, Лазо (апошнія двое
ўвогуле праславіліся як рабаўнікі).

2 На вуліцы Валадарскага, яшчэ аднаго чужака-бальшаві-
ка, знаходзіцца знакаміты следчы ізалятар.

3 Роза Люксембург і Карл Лібкнехт — берлінскія паўстан-
цы, якія загінулі ў 1918 годзе.

4 Клара Цэткін “засталася ў памяці” толькі тым, што засна-
вала Міжнародны жаночы дзень 8 сакавіка.

5 Шаранговіч, кіраўнік беларускай партыйнай арганізацыі,
патрабаваў ад Масквы, каб Беларусі павялічылі квоту на рас-
стрэл “ворагаў народа”. У рэшце рэшт сам быў расстраляны.

6 Паўлюк Трус — таленавіты беларускі паэт пачатку XX ст.
Памёр у 25-гадовым узросце.

Явоны доблесны спецназ?
Кароча, так:
На подступах да хаты
Ўсем саблюдаць нам нада
Гладзь да ціш.
Бяром усадзьбу ў круг —
У тры абхваты! —
Штоб не ўцяклі
Ні жаба і ні мыш.
Хто б там ні быў, —
Падвёў начальнік рыску, —
Ўсех задзяржаць
І ўсех арыштаваць!
Упусціце чачэнку-тэрарыстку,
Галовы адарву!
Іці-ваш-маць...
Далася “аперацыя”
На славу!
Нядоўга там ішоў
“Няроўны бой”.
І бабку Проссю
Плюхнулі на лаву,
І рукі закруцілі
За спіной.
І быў здабытак
Адмыслова важкі,
Знайшлі ў бабулі
Цэлы “арсенал” —
Знайшлі “фугас”!
То самогонкі пляшка.
Пацвердзіўся
Трывожнейшы сігнал!
Ляжыць бабуля,
Стогне,
Ціха просіць:
— Сыночкі,
То ж пакінула на смерць...
Сяржант, было,
Паслабіў рукі Проссі,

Начальнік тут жа ўзверыўся:
— Не смець!
Мы што ж, выходзіць,
Дуракамі сталі?
Ад нашых аперацый
Нужан прок!
Нямедля нада
Протакал саставіць
І ў райаддзел даставіць
Сей вяшчдок!
Ты йдзі ўпярод.
Па старанах — па двое.
Хто пасягне —
Па тым адразу “плі”!

* * *
У райаддзел прынеслі пляшку
Пад канвоем
І за здароўе бабкі Проссі
Распілі!

Страшылка
“Ніжняя палата парламента нядаўна прыняла
змены ў Крымінальны кодэкс. Цяпер любы
кіраўнік прадпрыемства, якое атрымлівае
дзяржаўную падтрымку, за невыкананне пэўных
паказчыкаў можа пазбавіцца волі на тэрмін да
3 гадоў“.

“Труд-7“

Заводзік быў не самы горшы,
Ды не выконваў план, аднак.
Тут людзі клеілі галёшы,
Ну і жылі сабе так-сяк.
Не адмыслова,
Не багата...
Ды так было яно здавён.
І раптам
Ніжняя палата
Суровы пряняла закон.
Такі суровы —
Страх дый годзе.
Хоць стой, хоць падай,
Далібог:
План не адужае заводзік,
Тады дырэктара — ў астрог.
І тут дырэктар,
Зразумела,
Сказаў:
— Нашто мне гэткі чын?
Я ўжо нямоглы,
Састарэлы,
Пайду я лепей на спачын.
Даў згоду “верх”:
— Кандыдатуру
Вам можна вылучыць сваю,
Хто б там ні быў —
Абы не дурань.
Я падтрымаю,
Адстаю.

З такое важкае нагоды
Сабралі ўсеагульны сход.
У нас жа ўлада ўся ў народа,
Дык хай жа вырашыць народ!
Прапанавалі інжынера...
А той рашуча мовіў:
— Не!
Я адчуваю,
Што звыш меры
Пасада гэта для мяне.
Затым —
Другая прапанова,
Прыйшла механіка чарга.
Той закрычаў:
— Я не гатовы! —
І заўпіраўся як мага.
Прапанавалі майстра цэха —
Ён вопыт мае як ніяк.
— Вы што,
Мяне туды для смеху?
Не я,
І хата не мая!
Усіх падушна перабралі...
Ні грузчык доблесны Кірэй,
Ні кладаўшчыца баба Валя —
Ніхто пасаду не бярэ!
І нават зэк нядаўні Грыша
На угаворы не ідзе.
— Ты мне, начальнік,
Не прыпішаш,
Сваё, ў натуры, адсядзеў.
Пасада хлебная нібыта,
Ды атрымалася —
Тупік.
І нехта ўспомніў:
— А Мікіта!
Наш дзед Мікіта —
Вартаўнік!
Ён, п’яны,

Як заснуў пад вечар
Дык так пад ганкам і храпе.
І загуло, як вулей, “веча”,
І дзеда
Кліча да сябе!
Знайшлася, бач, кандыдатура,
Ёсць адпаведная “мішэнь”!
Каб вочы дзед свае пражмурыў,
Яго патрэслі за каршэнь.
Мікіта ўрэшт
Змікіціў нешта...
— Чаго прысталі... вашу маць?
Які дырэктар я?
Ды зрэшты...
А мне там будуць наліваць?
— Ды хоць цяпер! —
Пайшлі адозвы. —
— Давай, стары!
Смялей, дзядок!
Набулькалі Мікіце “дозу”,
І нехта сунуў агурок...

* * *
І вось расстаўлены акцэнты.
Мікіта не прапаў,
А пан:
На дзве дзесятыя працэнта
Быў перавыкананы план!

Пра народ
і народных

Вы не заўважылі: у нас не засталося народных
паэтаў-пісьменнікаў? Толькі двое: Ніл Гілевіч і
Рыгор Барадулін. Чаму? Ды толькі таму, што
сапраўдныя паэты-пісьменнікі не спяваюць оды
нашаму начальству. І ў той жа час — “спявачка-
цыркачка”... не буду называць прозвішчаў, каб
пазбегнуць суда “за гонар і годнасць”, якая
пряспявала “белая-белая Русь”, стала
“заслужанай”.

Паэты і пісьменнікі —
Няўгодны.
А колькі ёсць
“Спявачак” і “певиц”!
Так шмат у нас
“Заслужаных”,
“Народных”,
Што нават не разгледзіш гэтых “лиц”.
Калі народу
Неўспадоб паэты,
Душы не мае
Гэтакі народ.
Бы дурні, сталі
На пасмешча свету,
Як быццам сёння
Творчы ў нас няўрод.
У нас не мае сэнсу
Слова “праўда”,
Хто думае,
Даўно пайшлі “ў загон”.
Нашто
“Да ног”
Законнікаву падаць,
Калі Сяргею
“Не ў радок” закон?

А што —
Паэт ад Бога
Ніл Гілевіч
Дарэмна сцены ўладныя дзяўбе?
А Барадулін,
Проста геній-спевач,
Вырошчваць змушан
“Дулі на вярбе”.*
А колькі нас,
Ад тых, хто “цкyе” р’яна,
Пападала,
Пападала
Уніз!
І нездарма
Быў вечна-вечна п’яны
Наш геніяльны,
Непрызнаны Сыс!
Пра поспехі
Крычым мы зычна-гулка
І раздаём,

Як цацкі,
Медалі.
А Быкаву —
Ну хоць бы ўжо завулку! —
Імя святое! —
Нават не далі.
І будзем мы
“Без племени, без рода”,
І будзем вечна
“Петь и танцевать”...
Не будзе беларускага народа,
Пакуль заместа “маці”
Будзе “мать”...

* Маецца на ўвазе зборнік “Дуліна ад Барадуліна”.

Праклён
“Гомельскага навукоўца Уладзіміра Бялова
судзяць за абразу суддзі Вышэйшага
Гаспадарчага суда Беларусі Алены Каравай у
форме старадаўніх народных праклёнаў.
Уладзімір Бялоў даслаў ёй па факсе
“віншавальны” ліст — невялікі вершык, у якім
утрымліваюцца язычніцкія праклёны. Першы
намеснік старшыні Вышэйшага Гаспадарчага
суда Я. Смірноў і старшыня кваліфікацыйнай
калегіі суддзяў Т. Кітаева звярнуліся ў
пракуратуру Гомельскай вобласці з просьбай
“прыняць у межах сваёй кампетэнцыі
адпаведныя меры для спынення падобных
дзеянняў з боку У. М. Бялова”. Як вынікала з
допісу, Бялоў у судзе спасылаўся на свае
экстрасенсорныя здольнасці, якія могуць
выклікаць нават смерць. “Такія паводзіны
грамадзяніна У. М. Бялова крайне адмоўна
паўплывалі на маральную абстаноўку ў судзе і ў
пэўнай ступені негатыўна адбілася на  рабоце
суддзяў, у прыватнасці, жанчын”. У судзе
Савецкага раёна Уладзімір Бялоў патлумачыў,
што ў праклёны не верыць, таму і не прызнаў
свой учынак амаральным.
Суддзя Армушэвіч вырашыў спыніць справу ў
сувязі з адсутнасцю ў дзеяннях Уладзіміра
Бялова складу адміністрацыйнага
правапарушэння. Тым часам пракуратура
прынесла пратэст у абласны суд на пастанову
суддзі Армушэвіча аб спыненні адміністрацыйнай
справы супраць Бялова. Відавочна, пракуроры
лічаць, што грамадзянін павінен несці
юрыдычную адказнасць за праклёны.”

“Народная воля”

Чыноўнік Боўдзя
“Афармляў” кватэры
(Вядома ж, выдзяляў іх ён не сам).
І бабцы Тэклі
Нейкую паперу
Аднойчы ён чамусь не падпісаў.
Такіх адмоў

Было, як кажуць, “тышчы”.
А тут жа Боўдзя
Плюхнуў да стала:
— Каб у цябе на с... ўскочыў прышчык! —
На развітанне Тэкля пракляла.

Ну пракляла...
Такой бяды, паверце!
Не ў наш жа час
Баяцца забабон!
А Боўдзя
Успрыняў праклён да сэрца,
Захваляваўся,
Занядужаў ён.
Такая
У чыноўнікаў пасада.
Што ім, паператворцам, трэба мець?
Ну, трохі ў галаве,
А больш — азадак,
Каб цэлы дзень
У крэсле прасядзець.
А з прышчыкам на гэтым самым месцы
Круціцца будзеш днямі,
Як ваўчок.

З тае пары
Не п’ецца і не есца,
Не можа Боўдзя
Свой адужаць шок.
Засох, як ліст,
Зусім схуднеў нябога —
Застраў праклён,
Нібыта ў горле косць.
Памацае —
Няма пакуль нічога,
Прысядзе —
Дык і праўда, здэцца, ёсць.
Для Боўдзі
Стала с... пракажонкай,
Ён адчуваў:
Праклён той — нездарма.
І палюбоўніца,
І часам нават жонка
Абмацвалі азадак...
Ну няма!
І свет зусім нямілы стаў для Боўдзі.
А на рабоце —
Дык зусім зачах.
Знясілены,
Нарэшце мовіў:
— Годзе!
Пайду да знакамітага ўрача.
Сабралі эскулапы аж нараду:
Не можа скарга быць зусім пустой.
Агледзелі і спераду,
І ззаду...
Калі і ёсць там “прышчык”,
Дык не той...
І ўсім сваім калегам на здзіўленне
(Не будзеш за сталом жа “ўстаяка”)
Падаў заяву Боўдзя
На звальненне
І рушыў на завод ён,
Да станка...

* * *
Я жыў у вёсцы.
Бабы там, бывала,
Ну так бязлітасна
Адна адну клялі:
— А каб ты здохла!
— Каб цябе парвала!
— Каб дзеці закапаліся ў зямлі!
— А каб цябе — да сёмага калена!..
Праклёны —
Не, не “прышчык” —
На мяжы.
Былі яны спрадвеку
І нязменна...
Жылі,
Жывуць
І заўтра будуць жыць.
Калі ўжо ўлады
Вераць забабонам,
Не вылезці дзяржаве з “дахадзяг”.
Якія ў нас дрымучыя законы,
Такі і пракурор,
Такі й суддзя.

І вязі ўрагоў народа ў суд.
— Здзелаем!..
Сяржант запэўніў важка.
— Ну, ідзі, дзярзай!
І мента-чын
З дзелавога сейфа
Выняў пляшку,
Каб хоць трохі “горла прамачыць”...
А сяржант
Не траціў часу марна
(Ведаў,
Што чакаць не любіць “бос”),
Вылавіў нацдэмаў ля кавярні,
Натаўхаў ім трохі
І прывёз.
Пасадзіў затрыманых у клеткі,
Працэдуры выканаў усе.
“Протакал”, дзе чырканулі сведкі,
Падпісаць палкоўніку нясе.
Прачытаў палкоўнік,
І ад злосці
Жвава захадзілі жаўлакі.
— Ў галаве тваёй мазгі ці косці?
Ты апяць ім “шыеш” мацюкі!
Сколька можна?
Будта мы прыдуркі!
“Шыем” людзям умным,
Вашу маць,
(Там жа ўсе прафесары —
Не “уркі”)
Мацюкі адны.
Перапісаць!
І пайшоў сяржант “тварыць” нанова.
А палкоўнік
Зноў палез у сейф...
Час прайшоў.
— Дэбіл ты, чэсна слова!
Ты заткні сабе...
Дакумент сей!

 “Марш”
у каталажку!

“Пры выхадзе з кавярні спецназам былі
затрыманы старшыні аргкамітэтаў абодвух
маршаў (“Еўрапейскі марш” і “Сацыяльны
марш”) В. Івашкевіч і В. Ухналёў. Калі лідэраў
апазіцыі так дэманстратыўна хапаюць, значыць,
гэта камусьці патрэбна. Меркавалася, што іх
пасадзяць, каб нейтралізаваць напярэдадні
акцый. Каб падвесці юрыдычную базу, у суд
адправілі пратакол, які, думаю, стане выдатнай
пісьмовай крыніцай, дакументальным помнікам
нашага дзіўнага часу. У ім было напісана, што “ў
будынку медвыцвярэзніка... грамадзянін
Івашкевіч распаўсюджваў лістоўкі... чым
парушыў устаноўлены парадак правядзення
масавых мерапрыемстваў”.

Палітолаг В. Карбалевіч, “Снплюс”.

Міліцэйскі доблесны палкоўнік
Выклікаў сяржанта “на дыван”.
Азадачыў:
— Парэнь ты талковы
І асушчасвіш
Наш мудры план.
Тут нацдэмы
Намячаюць “маршы”.
Ну дак мы
“Пакажам ім казу”...
Задзяржы нацдэмаў самых старшых
І на ўрэмя
Іх нейтралізуй.
Я надзеюсь,
Ты найдзёш прычыну,
Аб’ясняць табе не нада тут.
Протакал...
Свідзецелі...
Чын чынам!

Зноў прынёс патрэбную паперку.
А палкоўнік —
“Лыка не вязаў”.
Дый не дзіва —
“Браў на грудзі” столькі.
Але змог
Паперу прачытаць:
“Ў сценах вытразвіцеля
Лістоўкі
Захацелі п’яным раздаваць!”
— От січас
Саўсем другое дзела!
Можаце, аднака,
Как прыжмут.
Я січас падпісываю смела!
“Эціх” у наручнікі —
І ў суд!

* * *
Што ні мітынг,
То “нацдэмам” “рэзня” —
Іх змятае ўладная мятла...
Хто б панёс лістоўкі ў выцвярэзнік?
Ну няўжо
Патрэба ў тым была?
Майце ж вы,
Палкоўнікі,
На мэце
І пішыце з гэтае пары:
“Раздалі лістоўкі ў туалеце...”
Там хоць ёсць ад гэтага карысць...

Што ты пішаш?
“Пасрадзі сталіцы
К дзевушкам прысталі.
І калі
Папыталісь лезці пад спадніцы,
То пры сём задзержаны былі...”
Ты б яшчо сказаў,
Што педафілы
І пад юбкі лезуць
Срадзі дня!
Вы мяне загоніце ў магілу!
Эта жа не протакал — х...!
Нет ума
Саставіць і бумажкі!
Перадзелаць!
Раззлаваны “бос”
Не хаваў ужо
Любімай пляшкі
І да вуснаў горлычкам паднёс.
Да сяржанта
Думка ўраз прыперла...
Так пабег —
Ледзь не набіў гузак.

Жабракі
“Выхад БРСМ на самаакупнасць адкладваецца.
Дзяржава будзе траціць грошы
падаткаплацельшчыкаў на ўтрыманне гэтай
арганізацыі як мінімум да 2011 года. Між іншым,
па першапачатковых планах, БРСМ павінен ужо
два гады жыць за свой кошт... Вядома, што на
ўтрымане гэтай арганізацыі толькі з
рэспубліканскага бюджэту ў 2007 годзе
выдзелена 10,1 мільярда рублёў. Між іншым,
маладзёжныя функцыянеры таксама харчуюцца з
бюджэтаў мясцовых...
Яшчэ 6 верасня 2002 года на аб’яднаўчым
з’ездзе Беларускага патрыятычнага саюза
моладзі (БПСМ) і Беларускага саюза моладзі
(БСМ) Лукашэнка заявіў, што, у адрозненне ад
мінулай практыкі ўтрыманыя БПСМ з
дзяржаўнага бюджэту, прынцып фінансавання
БРСМ будзе зменены, і на працягу 3 гадоў
арганізацыя павінна будзе перайсці на сама-
фінансаванне... Ага, як жа! На наступным з’ездзе
БРСМ, у кастрычніку 2005-га, Лукашэнка, замест
таго каб запытацца пра выкананне пастаўленай
задачы, толькі прасіў: “Не глядзіце на мяне, як
на нейкі куфар з грашыма...”
Паводле слоў віцэ-прэм’ера Аляксандра Косінца,
такіх прэферэнцый, як у БРСМ, не было нават у
камсамола.”

“Снплюс”

“И кто-то камень положил
В его протянутую руку.”
М. Ю. Лермантаў, “Жабрак”.

Хтось хай накладвае “вета” —
Быў неблагі камсамол.
Думаю я:
Пры Саветах
Гэта —
Найлепшае з зол.
Быў і бяскраек цалінны,
Быў і заснежаны БАМ.

Верылі ўсе і цанілі.
Быў я адданым і сам.
Гэткія меліся сілы —
Горы звярнуць бы маглі.
Жартамі нават прасілі:
— Партыя, дай паруліць!
... Вырасла здань на руінах
З назваю БРСМ,
Ходзіць па тых каляінах
Без аніякіх праблем.
Словы —
Як знічкі на небе.
Вось толькі спраў не відно.
Бачна:
Ім БАМ не патрэбен,
Ім бы “грашовае дно”.

З гэткай нагоды
Рыштова
Я і ўявіў дыялог...
— Хлопцы, скажыце, нашто вы?
Ў чым жа ваш велічны “доўг”?
— Лісце зграбаем у скверах,

Клятвы на вернасць даём,
Трошкі знайшлі піянераў —
Бурна, шматгранна жывём!
— А ці не хочацца, хлопцы,
Вам пастаяць ля руля?
— Ёсць у нас вопытны лоцман,
Мы пазіраем здаля.
— Вы ж жывяце
У “падполлі”,
Бо для грамадства вы —
Нуль!
— Лепшай не трэба нам долі,
Не прэтэндуем
На руль!
— Хлопцы, якія ж ідэі
Вы прапануеце нам?
— Гэта сказаць мы не смеем,
Вам гэта выкажа Сам.
— Што ж,
Вы, выходзіць, — прыслуга?
Вы — “прынясі ды падай”?
— Хай жа...
Абы не “за плугам”.
Што з нас?
Як з гуся вада.
— Хлопцы, а як жа Айчына,
Мова, Святыні, Народ?
— Нам адказаць немагчыма,
Бо перапоўнены рот...

* * *
Так і жывуць —
Жабракамі,
Цягнуцца рукі-ірты.
Бацька
Паклаў туды камень.
Камень жа той —
Залаты.

“Не пущать!”
“Супрацоўнікі мытні канфіскавалі ў сакратара
аргкамітэта па стварэні партыі “Беларуская
хрысціянская дэмакратыя” (БХД) Дзяніса
Садоўскага інфармацыйныя матэрыялы.
Інцыдэнт адбыўся зранку 14 жніўня ў Брэсце.
Група маладых палітыкаў накіроўвалася ў
Польшчу для ўдзелу ў семінары “Перспектывы
хрысціянскай дэмакратыі ва Усходняй Еўропе”.
На мяжы ў Д. Садоўскага былі канфіскаваны
дыскі з інфармацыяй пра сталінскія рэпрэссіі і
тэкстам твораў Васіля Быкава”.

“Народная воля”

Не дрэмле доблесная мытня!
Кантрабандыст —
Яе мішэнь.
... За шкіркі прыхапілі злыдня,
Ледзь не насоўгалі ў каршэнь.
— Табе не пісаны законы?
На лбу пішы!
Ядрона вош...
Панапладзіліся шпіёны...
Ты што, нацдэмавец, вязёш?
Цяпер табе, дружышча, —
Крышка!
Дый не дружышча — свалата.
Ну пусць на дысках,
Пусць не ў кніжках.
На гасударства — клевята.
— Ды тут пра Сталіна,
Пра час той,
Пра незлічоных спіс ахвяр...
— Малчаць!
Крамола здзесь  — і баста! —
Крывёй наліўся мытны твар.
— Не чулі вы пра Курапаты?
Там, можа, бацька ваш...
— Малчаць!

— Дык ён жа быў тыран-дыктатар...
— І пракраціць мне здзесь дэбаты!
Какім быў Сталін —
Мне рашаць.

— Ах, эта тот,
Што ўрэдна-шкодны?
Я знаю з нашанскіх газет!
— Ды з Быкава —
Якая шкода?
Вы хоць адзін чыталі твор?
— Яшчо чаво!
Таможны кодэкс
Я не асіліў да сіх пор.
— Вайну апісваў...
Меў падставы...
— Прадацель Быкаў!
І на жаль,
Я штампік сам яму паставіў,
Кагда да немцаў ён бяжаў. 1

“Нацдэм” няшчасны —
У адчаі...
— Рашаю так я не адзін:
Чытаць і дома запрашчаем,
І за граніцай не дадзім!

* * *
Мы ўсе
Адчулі хоць патроху
Увесь той жах
І тое зло.
Зусім не пры цары Гароху
Быў час, быў век, была эпоха...2

Але ці ўсё сышло ў “было”?

Быў Сталін бацькам! —
Так нас учаць.
Ён пабядзіў тагда ў вайну.
І ён —
Вот вам такая б учасць! —
Ўрагоў народа ў рог сагнуў.
А эта кто?
Какой-та Быкаў?
А можат,
Ваш “евангеліст”?
Я знаю, быў акцёр вялікі,
Яшчо быў Быкаў-хакеіст.
— Ды то ж пісьменнік наш народны,
Славуты ён на цэлы свет...

1 Апошнія гады перад смерцю Васіль Быкаў вымушаны быў
жыць у эміграцыі — у Германіі і Фінляндыі.

2 Вызначальны радок са славутай паэмы “Сказ пра Лысую
гару”.

З песняй па гульні
“Асабліва засмучаныя балельшчыкі адразу пасля
паражэння ад Люксембурга прапанавалі нашым
футбалістам перакваліфікавацца ў... спевакоў.
Справа ў тым, што ў трэнерскую методыку
Штанге ўваходзяць спевы спартсменаў. На
кожнай трэніроўцы Штанге назначае “запявалу”,
а астатнія — на падпеўцы. Штанге говорыць, што
некаторым можна паспрабаваць свае сілы ў
караоке...”

“Народная воля”

Сказаў гульцам замежны трэнер:
— Я вам
Надзейны метад дам:
Для рэзультата
Спевы трэба
Увесці ў трэніроўкі нам.
Мы перамогамі адорым!
Нам будуць пляскаць гледачы!
І заспявалі хлопцы хорам
(А лепей —
Білі б па мячы...).
Калі сапернік —
Гранд вялікі
І ўяве паражэнне-зло,
Яны спявалі “Вераніку”
(“Няма таго, што ранш было”...).
А форвард мовіў:
— Можа збыцца —
Згуляць удасца ўнічыю,
То ля старога я гасцінца
“Прылягу-лягу” запяю.
Для перамог —
Матыў нікчымны
(Ты болей бегай — не ляжы).
І развучылі хлопцы гімны,
Каб быць заўжды на куражы.
Падумаў трэнер

Самы старшы...
— Каб быў дакладны пас-удар,
Няблага нам было б  і маршы
Увесці
У рэпертуар.
Маршыравалі хлопцы строем
Пад беларускі слаўны гімн,
Нібы спартанцы, ў рад па трое:
Дрыжы-трымці, сапернік,
Згінь!

І так гульцы спявалі многа,
Такі настрой,
Такі запал,
Што ім —
Шырокая дарога
На “Еўрабачанне”, ў фінал.
Ды толькі вось бяда-нядоля,
Што вынік з гэтага малы:
Спявалі на футбольным полі,
А ім —
Закочвалі галы.

* * *
Ну што каманда паказала,
Калі спявала
Гімн і марш?
Дык ці не час асвоіць зараз —
Апошні шанец! —
“Ойча наш”?..

Поўсць на вас будзе
курэць!

“У Рэспубліканскім цэнтры гігіены і эпідэміялогіі
распрацоўваецца праграма барацьбы з тытунём.
Галоўная навіна для беларусаў — курцоў не
будуць браць на працу. Калі прапанову ўхваляць
у Саўміне, дык праграму можна будзе чакаць ужо
ў канцы гэтага  — пачатку наступнага года.
Сачыць за вамі даручаць вашаму ж кіраўніцтву.”
“Алена Цакаленка, дызайнер: “Я згодна, што на
працы паліць непажадана. Аднак нельга ж рэзка
чалавеку кінуць. Тым больш калі ён паліў 20
гадоў. І дзяўчаты, кажуць, могуць паправіцца”.

“Комсомольская правда в Белорусии”.

Кіраўнікі
Пайшлі на гэта...
Хоць і пляваліся.
Ды ўсё ж
Усіх,
Хто паліць цыгарэты,
Пусцілі,
Скажам так, пад нож.
Чакай загаду на звальненне,
Калі тайком збіраў “бычкі”.
(Хоць іх і мучыла сумленне,
Бо найкурцы —
Кіраўнікі).
Ламалі ўсіх
“Цераз калена”.
І падаліся ўсе курцы
(Ну трэба ж нейкая замена)
Скупляць у крамах ледзянцы.
Цяпер
Ужо ніхто не рыне
На перакур —
Хвілін на пяць.
І той пакой,

Што быў “курыльняй,”
“Смактальняй”
Сталі называць.
І ўсё было яно чын-чынам,
Хоць і не ўсіх праняць змагло:
“Адскочыць” —
Знойдзецца прычына —
І дзве зацяжкі —
За вуглом.
Аднак і гэтакім
Халяву
Прыкрыў нядрэмны прафсаюз.
(Рашылі ўдасканаліць справу
І на яго ўзвалілі груз).
Каб назаўжды “хваробу”
Сцерці,
Каб не было ў яе канцоў,
Стварылі
“Эскадроны смерці”
Па паляванні на курцоў.
Усё пастаўлена на рэйкі!
Як не паспеў схаваць “бычок”,
То па табе
Удараць рэйдам,
Як кажуць, схопяць за бачок...
(Калісьці ўжо было такое,
Тады змагаліся
З пітвом:
Апоек ты
Ці не апоек,
Ды што ты ў краме робіш днём? 1).
Каго заспелі —
Ліст на працу!
І з рэзалюцыяй —
“Курэц”!
Ну хто там будзе разбірацца?
Лічы, каюк табе,
Капец.
А калі ты закурыш дома,

У туалеце,
Спадцішка,
І нелады ў сям’і —
Свядома
Падлянкі жончынай чакай...
Бяда
Мужчынскаму народу,
Як кажуць, не даюць “дыхнуць”. 2

Дый дзеўкі
З гэткае нагоды:
— Мы ж заўтра станем,
Як калоды!
Без цыгарэт —
Ні верць, ні круць!
...Тым часам той,
Хто ўсё задумаў,
Сваіх паплечнікаў сабраў.
— Хоць зрухі ёсць,
Ды не задужа.
Таму не час крычаць “ура”.
Мы фронтам рушылі адзіным!
І будзе поўны ў нас ажур!
Мы засядалі ўжо гадзіну...
Давайце зробім перакур!

* * *
Я сам “дымлю”,
Як комін дзеда,
І гэта шкодзіць мне ў жыцці.
Ды ўсё-ткі меру
Трэба ведаць,
Каб да абсурду
Не дайсці.

1. Людзі сярэдняга і старэйшага ўзростаў памятаюць, як
грамадзян, змагаючыся за працоўную дысцыпліну, затрымлі-
валі днём у кінатэатрах, лазнях, магазінах — “пры Андропаве”,
а “пры Гарбачове” (барацьба з п’янствам і алкагалізмам!) — за
“пахмельны сіндром”.

2. Сярод мужчын нашай краіны паліць цыгарэты 51,3 %,
сярод жанчын — 16, 3%.

 “Простите меня,
господа…»

Суд Цэнтральнага раёна Гомеля аштрафаваў
мясцовага актывіста Сяргея Сямёнава на 30
базавых велічынь за тое, што пры перасячэнні ў
цягніку “Мінск-Кіеў” беларуска-ўкраінскай мяжы
ён адмовіўся запоўніць мытную дэкларацыю на
рускай мове.
З іскам у суд звярнуліся супрацоўнікі гомельскай
мытні. Актывіст, спасылаючыся на кепскае
веданне рускай мовы, патрабаваў прадаставіць
яму паслугі перакладчыка або бланк на
беларускай мове. Супрацоўнікі мытні адмовіліся
выканаць патрабаванні С. Сямёнава і палічылі,
што ў яго дзеяннях ёсць склад
адміністрацыйнага правапарушэння. Пасля
кароткага судовага пасяджэння суддзя Марына
Дамненка прызнала С. Сямёнава вінаватым у
парушэнні артыкула 23.4 КоАП Рэспублікі
Беларусь (непадпарадкаванне законнаму
распараджэнню або патрабаванню службовай
асобы пры выкананні ёю службовых
паўнамоцтваў) і вынесла рашэнне спагнаць з
актывіста штраф у 930 тыс. рублёў.
Нагадаем, што ў нашай дзяржаве дзве
афіцыйныя дзяржаўныя мовы, таму, па логіцы,
усе афіцыйныя дакументы павінны быць на
абедзвюх мовах. Чаму мытня (як, дарэчы, і
многія іншыя установы) не выконвае гэтага
патрабавання — пытанне рытарычнае. Але чаму
суд карае чалавека, які мае ўсе падставы, каб
патрабаваць бланк дакумента на адной з
дзяржаўных моў — гэта, магчыма, павінна стаць
аб’ектам увагі Канстытуцыйнага суда.

“Народная воля”

А вось і рахунак рыштовы,
Апошняя наша мяжа:
Дабраліся ўрэшце да мовы,
Як дотык —
Да горла —
Нажа.

Была яна, мова,
Спрадвечнай:
Сапега,
Альгерд,
Радзівіл...
На ёй
Сабіралася веча,
І з ёй
Набіраліся сіл.
Яе дагняталі палякі
(Забудзь, што мужык — беларус),
Штыкамі
З “Расеі” ваякі
Рабілі ёй “рус-ператрус”. 1

Мы доўга насілі
Абноскі
Ад велічнага
“Языка”.
Ды нават тады
Каліноўскі
Пісаў ад імя мужыка. 2

Яе,
Як жалейку, 3

Купала
Да вуснаў прыкладваў сваіх.
І пела яна,
І стагнала,
Была яна “выдых і ўздых”.
Хавалі яе пры Ягодзе,
Яе
Дапякаў і Яжоў: 4

Забудзецца мова ў народзе,
Навекі
Хай знішчыцца ўжо!
І білі яе,
І гнаілі
Шточасу,
Штовеку,
Штодня.
І ўсё-ткі па жаху той сіле
Цяперашняя —
Не раўня.
Ды вы не “ликуйте”, панове.
Калі я адчую мяжу,
Апошняе слова
На мове,
На матчынай мове
Скажу.

* * *
Я вышел за грань фельетона...
І так заболела душа,
Что трудно —
С иронией тоном.
Так трудно,
Что трудно дышать.
За то,
Что, как некогда предки,
“Кажу я” в родимой стране,
За то,
Что по-русски я — редко,
Простите, товарищи, мне.

Возьмите меня на поруки,
Не дайте дойти до суда.
За то,
Что пишу не по-русски,
Простите меня,
Господа…

1 Наскокі на Беларусь рабіліся маскоўскімі царамі да ся-
рэдзіны XIX стагоддзя, вынішчаліся не толькі мова, але і народ.

2 Кастусь Каліноўскі выдаваў газету “Мужыцкая праўда”.
3 Першая кніга Янкі Купалы выйшла пад назваю “Жалейка”.
4 У перыяд сталінскіх рэпрэсій  былі арыштаваны ці рас-

страляны амаль усе беларускія пісьменнікі.

Пра агурок і
плаўлены сырок

“Да кожнага з дванаццаці помнікаў Леніну, якія
захаваліся ў Бабруйску, рашэннем гарвыканкама
прыстаўлены шэф-наглядальнік і прыбіральшчык
у адной асобе. У адказныя “за Леніна” трапілі
санаторый імя Леніна, аддзел адміністрацыі
Ленінскага раёна, “Фандок”, мясакамбінат і 40-я
база аховы. За правадыра пралетарыята на
аднаіменнай плошчы будзе адказваць гарадское
“дарожна-эксплуатацыйнае ўпраўленне”.
“У Шклове ўжо другі год запар праходзіць свята
агурка. Падчас яго каля мясцовага Дома
культуры адкрылі помнік Агурку — гэта мужычок
з кошыкам агуркоў. Вырабіў яго магілёўскі
скульптар Андрэй Вераб’ёў і назваў Агуродцам. У
наступным годзе, як абяцаюць, з’явіцца і гімн
Агурку”.

“Народная воля”.

Савецкі час
Мне не ўспрыняць цвяроза.
Куды ні плюнь —
Усюды Ільічы.
А догляд дзе?
То набрыдоцяць козы,
То галубы нагадзяць на плячы.
І з гэткае агіднае нагоды
Сабраў кіраўнікоў бабруйскі мэр.
— Я кляўся перад ім...
Служыць народу...
Я камсамолец быў...
І піянер...
А як жа пераемнасць пакаленняў?
Наш правадыр,
Прабачце, у г...
Ну, карацей:
Каб быў чысцюткі Ленін,
Чысцюткі,
Нібы шыба у вакне.

І ўсе яны пабеглі чысціць-драіць.
І нават быў бязголасны разлад:
Начальнікі
Шчапіліся ў раздраі —
Хто лепш пачысціў Ільічовы зад.
Адзін начальнік,
Разумнейшы трошкі,
Зрабіў, на жаль, усё наадварот:
Прыклеіў Ільічу на голаў
Рожкі.
І атрымаўся —
Выліты! —
Ну чорт...
.... Пра помнікі
Было б няпоўным слова,
І быў бы незакончаным урок,
Калі б яны,
Насельнікі са Шклова,
Не выставілі помнік-Агурок.
О, агурок!
Ты — сімвал той эпохі,
Што нам Ільіч калісь наканаваў.
Ты быў нам закусь.
І расолу трохі,
Як з раніцы балела галава.
А дзе ж было
Узяць якую закусь?
Нішчымніца...
Да камунізму — крок...
Вось так жылі...
Было ўсё “сікась-накась”...
Сарвеш на градах жоўты агурок...
А ў магазіне —
Плаўлены сырок...
А болей у мяне і слоў нямашка.
І выдам я,
Як кажуць, “прэс-рэліз”:
Да агурка
Яшчэ б нам помнік-Пляшка,
І будзе ўвесь савецкі рэалізм.

* * *
Мой фельетон —
Зусім жа не дакорам
Тым,
Хто паставіў помнік агуркам.
Хай будуць Агуркі і Памідоры,
Што не раўня
Усім правадырам.

Рэпартаж
“Тэлевізійшчыкам прыкладна ў тры разы
павысілі зарплату. І гэта ў той час, калі ўсе
астатнія слаі насельніцтва заклікаюць узмоцнена
эканоміць”.

“Народная воля”

Тэлевізійная брыгада
“Канькі навострыла” ў раён.
Хоць “зверху”
Не было загаду,
Ды ведалі:
Прыбудзе Ён.
А значыць,
Трэба, як належыць,
Святочны выдаць рэпартаж.
Трымацца трэба ўзнёслых межаў,
Каб быў тыпаж,
Каб быў пейзаж.
...Мэр напачатку астаграміў
І ў наступ шчырасны папёр:
— Есць рэстаран.
Яшчо ў праграме
Уха...
Но эта на вячор.
(Быў рэжысёр
Хлапец магутны
Яму паболей налілі).
І з тых вачэй,
Даволі мутных,
Яны і здымкі пачалі.
Спачатку “ў фокус” —
Дом культуры.
Ну без яго раён які?
Ды відавочна,
Што халтуру
Здалі так-сяк будаўнікі.

А рэжысёра ўжо “штарміла”,
І абапёрся ён на “гмах”.
Не разлічыў ён цела-сілы...
Сцяна — як шкельца.
Вобзем — гах!
Аднак жа ім пашанцавала:
То быў не перад,
То быў зад.
І здымкі скончылі
Удала,
“Знялі” як след —
“Знялі” фасад.
Мэр пруцянеў:
— Такая лажа!
Я ўсех уволю!
Накажу!
Ды рэжысёр:
— Мы так пакажам,
Што, як карцінку, —
За мяжу...
Прыйшла чарга да стадыёна...
Вядзе іх мэр —
Нязменны гід.
— Он будзет гордасцю раёна!
Завідует “Рэал” Мадрыд!
Гарцуюць
Доблесныя “мача”!
Напаказуху —
Форвард-зух!
Ды тут...
Бабуля згрэбла мячык,
На поле вывела казу...
Мэр аж кіпіць:
— Я вырву пасмы!
Мы — на экран з такой каргой?!
— Я тут прывыкла, дзеткі, пасвіць,
Бо тут жа людзі —
Ні нагой.
А рэжысёр дабавіў “дзвесце”

І непарушна мовіў:
— Мэр!
Мы не заснялі ў этам месце,
І будуць форварды, павер!
Тады “засняць” рашылі лазню.
І шлях — “да першага слупа”.
Там не аўтобус —
Конь завязне...
Аўтобус бралі “на папа”.
Наканаваў сам Бог памыцца
Пасля такіх дзябёлых луж.
Таму і госці са сталіцы
Адразу кінуліся ў душ.

То пахароннае бюро!
...Быў рэпартаж...
У тым раёне
Ну не жытуха —
Проста рай:
Гуляй,
Гарцай на стадыёне
І — важна! — пекна памірай.
Цяпер і я
Гатоў скарыцца —
Засвоіў ісціну адну:
Павесяліцца ды памыцца,
Пабегаць трохі —
І ў труну.

* * *
“Пісакі”
Каля ночваў селі:
— Сярод адданых самых —
Мы!
І тут — аблом!
Кармушка — тэле.
Вось там —
Сапраўдныя кармы!

Мэр пасадзіў усіх за столік...
І апраўдаўся ён:
— Хлапцы!
Мы аблажаліся,
Затое
Мы ўмеем “аддаваць канцы”!
Пусць я не буду вам назойліў,
Яно — для горада ядро:
У нас жа есць аб’ект узорны —

Усе газеты —
у “клазеты”

“Ноч, праведзеная ў агульным ложку з
партнёршай, негатыўна адбіваецца на рабоце
мозгу мужчыны, мяркуюць аўстрыйскія вучоныя.
Яны прыйшлі да высновы, што часовае зніжэнне
разумовых здольнасцяў, выкліканых
недасыпаннем, назіраецца ў мужчын пасля начы
ў шлюбным ложку незалежна ад таго, займаліся
яны сексам ці не”.

“Народная воля”.
“Некаторыя вучоныя мяркуюць: на вялікія
адкрыцці здольны толькі халасцякі”.

“Комсомольская правда в Белоруссии”.

Калгасны конюх Хведзя-Хведар
Хоць і не скончыў трэці клас,
Як ён лічыў,
Нямала ведаў,
Разумнік быў на ўвесь калгас.
А хто ўсумніцца мог у гэтым?
Дык ні для кога ж не сакрэт:
Выпісваў Хведар тры газеты
І шмат чаго,
Апроч газет.
І прачытаў сабе на згубу
Наш конюх Хведар —
Хоць ты згінь:
Калі ты часта дзевак “любіш”,
То прытупляюцца мазгі.
А тут якраз заўважыць трэба,
Што конюх Хведзя,
Далібог,
Мог без гарэлкі,
Мог без хлеба,
Але без дзевак жыць не мог.
Хоць ёсць і жонка  маладая,
Як кажуць,

З малаком ды кроў.
Але яна заўсёды —
“З краю”,
Бо Хведар —
“Конюх” будзь здароў!
Была каханкаю Паліна,
Што на другім канцы сяла.
Наталля сэрца “запаліла” —
Такою жарснаю была.
А Антаніна...
Адмыслова
Там цыцка кофтачку ірве!
Марыля, Зіна, Люба...
Словам,
Адны жанчыны ў галаве!
Ды каб жа ў думках...
Як абслуга,
Для іх быў Хведар,
Як самец.
“Дык вось чаму я мыслю туга!
Цяпер любоўніцам —
Капец!
Мае ўсе высмакталі сокі,
Мой розум згвалцілі яны!
А быў жа мой палёт —
Высокі...
І вось цяпер хаджу дурны...”
Якая ж просіцца выснова?
Рашыўся Хведар:
“Ёрш твой медзь!
Жыву без сексу!
Канчаткова!
І буду хутка разумнець”.
Так і зрабіў.
І ўжо праз тыдзень
Пайшоў па вёсцы пагалос:
— Засачкаваў
Наш Хведзька-злыдзень,
Раней жа...

Гэтым самым...
Трос...
Яшчэ за ім хадзілі цугам,
Ды нават жонцы мовіў “зух”:
— Палезеш —
Вось табе папруга,
І адлупцую,
Як казу.
“Хоць я Капернікам не стану,
Дык хай хоць будзе Фарадэй”.
Ніхто не бачыў Хведзю п’яным,
Ды пазбягаць ён стаў людзей.
То, бач, пад яблыняй заляжа,
Ну акурат як той Ньютон.
А то і ў сажалку,
Ля пляжа,
Як Архімед,
Залезе ён.
І вось выснова з “ёрш твой медзі”:
Прыціхла бурнае сяло...
Нічога тлумнага да Хведзі
У галаву ніяк не йшло.
Ляцелі яблыкі часамі —
Былі “гнілымі” ўсе яны.
А тут яшчэ ўзбрыкнуў...
Той самы...
І сталі трэскацца штаны...
Падумаў Хведар:
“Што за д’ябал!
Пакуль мацак,
Пакуль не дзед,
Мне трэба секс,
Мне трэба баба!
І хай ён згіне,
Архімед!”
І распусціў наш Хведар крылле!
Найперш —
“Галоўнае крыло”...

І з “ім”
Падаўся да Марылі.
Але не тут яно было!
— Ёсць у мяне даглядчык Вася.
І “конюх” Васечкі —
Будзь-будзь!
Пайшоў наш Хведар па калгасе —
Ну трэба  ж да каго “прымкнуць”!
Яшчэ ж была даярка Зіна,
Яна —
Другая на чарзе.
— Я Грышку сватаць прывазіла,
Дак ён у горад павязе...
Ну хоць ты дай ад злосці дуба!
Такі няўрымслівы імпэт!
— Пайшоў ты вон! —
Сказала Люба. —
Ёсць у мяне...
А хто — сакрэт.
Няўжо “мужчынскі пал” патоне
І ўсюды поўненькі адлуп?
Апошні шанец —
Цыцкі Тоні.
— Пайшоў ты на...
Пайду я ў клуб.

І дзеўкі ўсе,
І развядзёнкі
Сказалі Хведару:
— Адлуп!
Што ж, кіраваць пара да жонкі
І рыхтаваць да кары чуб.
Пашкандыбаў дахаты Хведар
І там даведаўся,
Як след:
— А я сыходжу да суседа.
Такі імпэтны ён,
Сусед!..

* * *
І ўсё зрабіў наш Хведар крута —
Больш не выпісвае газет.
А што былі,
Сабраў у скрутак
І перанёс яго ў “клазет”.

Аброк
“Згодна з апублікаванай нядаўна справаздачай
Сусветнага банка і Міжнароднай фінансавай
карпарацыі “Вядзенне бізнесу-2008”, Беларусь
займае першае месца ў свеце (сярод 178
дзяржаў) па колькасці падаткаў і збораў. У краіне
налічваюцца 124 падаткавыя плацяжы.
Па велічыні падаткавай нагрузкі Беларусь
захавала сумнае лідэрства сярод краін СНД і
шостае месца ў свеце, нягледзячы на тое, што
колькасць краін у рэйтынгу павялічылася са 175
да 178. Па гэтым паказчыку яна саступае толькі
пяцёрцы афрыканскіх краін: Гамбіі, Бурундзі,
Сьера-Леонэ, Конга і ЦАР.
Па разліках міжнародных экспертаў, калі
беларуская кампанія будзе выплочваць усе
падаткі, дык іх велічыня складзе 144, 4% ад
прыбытку”.

“Снплюс”

І апусцела зноў казна,
Бюджэт задужа гадкі.
А для чынуш
Надзейны знак,
Што час падняць падаткі.
Ды як яшчэ вышэй падняць,
Калі і так —
Да горла?
І прадпрыемствы ўсе “скрыпяць”,
Са “с... ходзяць голай”.
Дзяржава родная ў бядзе!
А з гэтага —
Высновы:
Цяпер прыдумаць для людзей
Падаткаў трэба новых.
Накінеш на людзей аброць —
Дзяржаве ўраз выгода.
І трэ’, як паншчыну,
Аброк
Прыдумаць для народа.
На штурм сабралі мазгавы

Чыноўнікаў-вяльможаў:
Хто выдаць з яснай галавы
Падатак лепшы зможа.
— Ну а чаму б, —
Сказаў адзін, —
Нам не паслухаць Хрола*?
Ягонай
Вуліцу дадзім
Ідэі развясёлай.
Падатак — на халасцякоў.
І разам — на бяздзетных.
Бюджэт папоўнім —
Будзь здароў!
То будзе рост прыкметны.
Яны,
Ударныя самцы,
Да пасівення ходзяць.
А дзе жанкам шукаць канцы?
Дасоўгаліся!
Годзе!
І вось другі —
Сказаць абы:
— Насельніцтву не ўбудзе.
Няхай за ягады-грыбы
Падаткі плацяць людзі!
— А хто даў права нам
На смерць? —
Падаў свой голас трэці. —
Даходы мы павінны мець
Тым лікам
І са смерці!
Ну колькі той у нас зямлі?
Для нас, жывых, —
Ад сілы.
І я не супраць,
Каб былі
Падаткі на магілы.
Такі нячэсны ў нас народ.
(Я ўжо даўно дапетрыў!).

Няхай заплацяць напярод
За тры-чатыры метры.
Яго абдзёрнулі:
— Ды ну!
Няйначай, ты “паддаты”.
З сабою разам у труну
Вазьмі такі падатак.
Сказаў чацвёрты:
— Прачытаў
Я трошкі пра Бурундзі.
У носе кольцы носяць там —
Падаткі плацяць людзі!
Дык кольцы
Носяць жа і ў нас.
Хай на руцэ,
Не ў носе.
Падатак заплаці якраз,
Калі ты кольцы носіш!
О, колькі выспела ідэй!
Як падраслі дэбаты!

Да сцэны
Ярасна ідзе
Плюгавы дзядзька —
Пяты.
— Над гэтай тэмай
Думаў я
Ад вечара да рання.
І вось вам высілка мая:
Падатак —
На каханне!
Вось у мяне...
Я столькі жыў —
Не меў ніводнай жонкі.
За ноч
Сусед мой
“Абслужыў”
Чатыры развядзёнкі.
І мае шчэ каханкаў пяць —
Спраўляецца на дзіва!
А мне дык ночкі каратаць...
Ці ж гэта справядліва?
Былі праціўнікі...
Аднак
На сцэну чэша шосты.
Нямоглы нейкі,
Ну здыхляк,
Зусім нягеглы ростам.
— А людзі дыхаюць!
І ў нас
Не толькі нашы нетры.
Таму і ўвесці самы час
Падатак на паветра!
О, колькі ўзнікла прапаноў!
Напал такі гарачы!
Яны праз год
Збяруцца зноў
І зноў нас “абпадачаць”.

* * *
А нас чакае небыццё
За даляглядам дзесьці...
Яшчэ
Падатак на жыццё
Не шкодзіла б увесці!

* Дэпутат Ніжняй палаты Хрол прапаноўваў увесці падатак
на халасцякоў (на бяздзетных).

Доза
“У нашым магазіне прадаюць малдаўскае віно ў
разліў. Праўда, раней можна было на месцы
выпіць сто-дзвесце грамаў і быць задаволеным
жыццём. А зараз віно прадаюць толькі на вынас і
толькі ў літровыя і болей пляшкі. Але ж я не
алкаголік і столькі не вып’ю. Каму патрэбна гэтая
забарона?
Мікалай Вавіловіч, Мінск.
У адміністрацыі магазіна, пра які ідзе размова,
нам растлумачылі, што забарона на продаж
малдаўскага віна “дробнымі дозамі” ўведзена па
патрабаванні выканкама. Жыхары навакольных
дамоў звярнуліся да ўладаў са скаргай на
мясцовых выпівак, якія боўталіся па дварах са
шклянкамі.
Праўда, спакайней ад забарончых мер тут не
стала. Цяпер алкашы сядзяць у дварах з
бутэлькамі”.

“Комсомольская правда в Белоруссии”.

“Зялёны змей” —
Для нас сапраўдны цмок.
Ну як яго,
Нягодніка,
Адужаць?
Прыдумаў выканкам
Чарговы крок,
Каб знішчыць рэштам
Гэткую бяду ўжо.
Нялёгкі час
Настаў для алкашоў,
У магазінах
Іх чакала пастка.
Да прадаўцоў
Загад такі прыйшоў:
Віно ў разліў дазуйце
У напарстках!
Напарсткі, зразумела, — не каўшы...
У магазінах, бы ў трамваях, даўка.

Кулялі свае дозы алкашы,
Не адыходзячы, як кажуць, ад прылаўка.
Заўпарціліся раптам прадаўцы:
— Навошта нам
“Ссінелыя” натоўпы?
Згадзіліся дзяржаўныя “атцы”:
З такое меры
Нешта мала толку.
— Ну павялічце дозу —
Гэткі страх...
І кожнаму —
Пластмасавую шклянку.
... І алкашы
Блукаюць па дварах
Са шклянкамі
Ад ранку і да ранку.
Ды паднялі ўжо вэрхал
Жыхары,
І гнеўныя пайшлі ад іх адозвы.
Начальства кеміць:
“З гэтае пары
Нам зноўку трэба
Павялічваць дозы”.
І ў выніку, нарэшце, гандляры
Чарговай дачакаліся адмашкі:
— Каб не блукалі п’яніцы ў двары,
Вам трэба перайсці цяпер
На пляшкі!
Ды не хапіла ўсё ж
Прынятых мер,
Як і было калісьці —
Смех дый годзе! —
Не з шклянкамі,
А з пляшкамі цяпер
П’янтосы тыя ж
Па задворках ходзяць.
— Выходзіць,
Што патугі ў нас дарма?
На гэты раз

Загад быў вельмі “шчодры”:
У п’яніц
Грошай гэтакіх няма,
І самы час
Нам перайсці на вёдры!

І ў выніку
Малюнак ёсць такі
(Мы аб’явілі бітву алкаголю!):
З вядзерцамі,
Нібыта грыбнікі,
Блукаюць алкашы
Па завуголлi.

* * *
Ці ў шклянку ты налі,
Ці ў пляшку-літр,
Алкаш заўжды
Сваю “дагоніць” дозу.
Не гэтак
З п’янствам справіцца б змаглі,
Не з гэтага
Паболее цвярозых...
Не тыя меры

Трэба ў той бядзе,
Бо алкаголік —
Дайце толькі тэрмін —
Абдурыць,
Змахляруе,
Украдзе,
Захоча выпіць —
Выкупіць цыстэрну...

Хачу ў турму!
“У Шаркоўшчынскім РАУС прагучаў тэлефонны
званок невядомага, які прасіў: “Забярыце мяне
— я абрабаваў краму. Чакаю на прыпынку ў
вёсцы Германавічы”. Здзіўленыя міліцыянеры на
ўсялякі выпадак выехалі. На прыпынку ўбачылі
чалавека, які пацвердзіў, што ён узламаў
прадуктовы склеп і скраў некалькі скрыняў віна,
каўбасу і цыгарэты. Усім гэтым злодзей гасцінна
пачаставаў мясцовых жыхароў. Падчас балявання
ён паўтараў, што яму ўсё роўна. Як высветлілася
ў пастарунку, Аляксандру Пяньку няма дзе жыць
ды працаваць, і небарака вырашыў лепей сесці
за краты, чым загінуць у маразы.
...Старшыня Вярхоўнага суда Валянцін Сукала
традыцыйна на спецыяльнай прэс-канферэнцыі ў
пачатку года падводзіць вынікі года мінулага.
Гаворачы пра 2006-ы, ён паведаміў, што
“колькасць спраў у судах шакіруе”. “Калі ў 2000
годзе па крымінальных справах былі асуджаны
59 862 чалавекі, то ў 2006-м — 71 470”, — заявіў
галоўны суддзя краіны. Калі верыць судовай
статыстыцы, то мы ўвогуле нейкая нацыя
злачынцаў. Беларусаў жа ўсяго 9,7 мільёна, і з іх
паўтара мільёна дзяцей. Іншымі словамі, амаль
кожны соты дарослы жыхар нашай краіны летась
стаў крымінальнікам. Гэта нейкі неймаверны
паказчык. Аднак старшыня Вярхоўнага суда
ведае, пра што гаворыць. Няўжо наша
грамадства стала настолькі крымінальным, што
мы сёння павінны трымаць у месцах пазбаўлення
волі 50-60 тысяч чалавек? І па-ранейшаму
застаецца надзённай злосны кавээнаўскі жарт
пра новы від экстрэмальнага турызму: “Хочаш
пасядзець у турме — едзь у Беларусь”.

“Народная воля”

Не меў Хама,
Хоць жыў паўвека,
І ні двара,
І ні кала.
Ну што ты зробіш?
Недарэка!

Няўклюда з усяго сяла.
А тут мароз штурхае ў карак...
Хама заўжды зіме не рад,
Таму рашыў:
“Пайду на нары,
Там і наедак,
І прыгляд”.
Але ж не трапіш самацёкам
У дом казённы на пастой.
Дае міліцыя “пуцёўкі”
У “санаторый” слынны той.
“Пуцёўку” атрымаць змагу я, —
Рашыў Хама, —
Праблем няма.
Вазьму дый краму абрабую”.
Так і зрабіў бядак Хама.

Зламаў замок,
Украў дзве пляшкі
(Адну дык выжлукціў “з гарла”).
Набытак для “пуцёўкі” важкі —
Надзея
У Хамы была.
І пазваніў у пастарунак:
— Бярыце!

Здацца вам гатоў!
Міліцыянтам — падарунак:
Не трэба ім
Ламаць галоў.
Прыехалі ажно брыгадай.
На месцы глянулі: дарма.
Замест рэцыдывіста-гада
Сядзіць-смярдзіць
“Хамут”-Хама.
Маёр ад злосці тужыць жылы:
— Я што-та, парні, не пайму...
Хама падказвае служывым:
— Вязіце, хлопцы, у турму!
— Ах ты смярдзюк! —
Маёр скрыгоча. —
Я аб’явіў трывогу ўсім,
Падняў...
А ты, заліўшы вочы,
Балдзееш тут,
Як херувім.
Што, хочаш жэрці на халяву?
Ўспадоб казённыя харчы?
— Я ж рабаўнік...
Дык шыйце справу, —
Хама мырмыча.
— Замаўчы!
У турмах
Вас і так без меры,
Забойцаў дзець няма куды.
А вось каму раскрышыш чэрап,
Тады і сядзеш.
Назаўжды...
Аблуда! Прэч!
“Цугляць” не сталі.
— Табе магіла —
Лепшы дом.
Хаме па карку натаўхалі,
Далі пад с... насаком!
...Я перабольшыў тут, напэўна,

Бывае ў нас наадварот:
Сусед
За ўкрадзенага пеўня
За краты йдзе на дваццаць год.
Не акалець Хаме-аблудзе!
У нас жа строга...
І пакуль
Яму, вядома ж, месца будзе —
Гадоў дзесятак
Упякуць.

* * *
Няўжо парламент
Праўда марыць
(Заканадаўца мудры наш)
Увесь народ
Загнаць на нары,
Да голых шконак,
Да параш?..

 “Сука-любоў”
“— Гэта было яшчэ вясной, — расказвае 70-
гадовы жыхар хутара Астрова Кобрынскага раёна
Васіль Куль, гаспадар сабакі Шарыка. —
Гаспадароў авечак не было дома, а калі яны
прыйшлі, то ўбачылі, што іхнія родныя козы
парваныя. Сабак было чатыры, мой сабака быў
там таксама. Суседкі мае падалі ў суд...
Прайшло ўжо чатыры суды, усе страты на мяне
ўзвалілі...
Як высветлілася, ніхто з жыхароў хутара не
верыць у тое, што сабака Васіля Уласавіча
вінаватая. На месцы здарэння гаспадары ўбачылі
не толькі Шарыка, але і яшчэ траiх сабак, у тым
ліку і сучку саміх гаспадароў...
У выніку страты гаспадары ацанілі ў 2 мільёны
206 тысяч рублёў. Па словах мясцовага суддзі,
хутчэй за ўсё, сабакі мясцовых жыхароў не
вінаватыя.
— Я так лічу, што чатыры сабакі-дварняжкі не
змаглі б разарваць коз і дзевяць авечак. Вы
ўяўляеце, што яны былі разарваны проста на
кавалкі. Ніякіх сведкаў, якія б бачылі, як Шарык і
ягоная кампанія разарвала авечак, няма. Хутчэй
за ўсё, у сукі была цечка, і з суседніх вёсак
сарвалася зграя з дзесятак сабак. Сучка прывяла
іх дадому, і яны загрызлі худобу.
А гаспадыня ўбачыла толькі суседскіх сабак”.

“Комсомольская правда в Белоруссии”

Якіх толькі судовых працэсаў не было раней!
Судзілі саранчу, мышэй, парасят... І ўсё таму,
што яны прыносілі шкоду чалавеку!..

(з газет)

Сабака жвавы —
Гаспадараў Шарык.
Адно і ведаў —
Толькі гам ды гаў.
І што ні дзень —
Па завуголлях шарыў,

У свой хаўрус
Сабак назалыгаў.
І вось няўзнак
Яно, сабачча веча,
Пагаўкала
І вырашыла там:
— А пойдзем мы на гулі
Да авечак!
Там ёсць такая пекная “мадам”!
Пакуль чакала
“Пекная” авечка,
Пайшоў сярод сабакаў пагалос:
У Жучкі,
На краі,
Прабачце, цечка —
Такую навіну Барбос
Прынёс.
І сход сабачы,
Гэта хеўра-зграя,
Да сучкі Жучкі
Выправіла шлях.
А Жучка
Так хвастом для іх віхляе!
(О, колькі сярод нас такіх “віхлях”!).
І Жучка —
Як жанчына-вярціхвостка:
— На сёння
Манагамным будзе секс.
Адшыла Жучка
Хеўру-зграю жорстка:
— З суседняй вёскі
Ёсць сабака — Рэкс.
Мясцовыя сабакі —
У адчаі.
(Афект са зграяй здарыцца любой).
Панеслася
Неўтаймавана зграя,
Каб да авечак
Выказаць любоў.

І хеўра —
Ну няйначай у экстазе! —
Кусала глоткі —
Жарснаю была.
...Дык гаспадар жа сучкі
У адказе
За тое,
Што не ў часе “пацякла”...

* * *
Ну хто б пярэчыў?
Вінавата сука!
(О, колькі між людзей
Падобных “сук”!).
Дык, можа, не да тых была прынука
І сучцы трэба вынесці прысуд?..

Шпіён
“Супрацоўніка Беларускай службы Радыё
“Свабода” Ягора Маёрчыка прызвалі на
вайсковыя зборы — як псіхолага ў запасе. Аднак
“праслужыў” ён усяго тры гадзіны... Відаць,
разабраўшыся, дзе ён працуе, армейскае
начальства тэрмінова забрала Маёрчыка з
вайсковай часці і запэўніла, што на “зборы” яго
болей не забяруць ніколі...”

“Снплюс”

“На вушы стаў”
Увесь Генштаб,
І час наспеў гарачы,
Бо контрразведкі дух аслаб —
Заеліся, няйначай.
Шпіён
“У строй” забрацца змог
(Былі таму сігналы),
І вось цяпер перапалох,
Бяда
Для генералаў.
Адкуль жа ўзяўся
Той шпіён?
(Няма на гадаў зводу!).
Як “у рады” зацёрся ён?
Ды з Радыё “Свабода”!
(Быў ваенкома недагляд).
Ўзялі яго на зборы.
І што цяпер?
Ніхто не рад,
Для ўсіх служывых гора.
І вось трохзорны генерал
Сабраў сваіх “васалаў”.
— Вам у адстаўку не пара?
І пендзюлей вам мала?
Вы перасталі, парні, бдзець!
А мір сягодня шаткі!
І контрразведка наша гдзе?

Чаму “праспалі ў шапкі”?
А он жа
(Эткаму не вер!)
Падложыць нам падлянку
І ў Запад выдасць, напрымер,
Как круцім мы парцянку!
А еслі он
Прадасць сякрэт
Ваздушнага “сэ-трыста” *?
Тагда бярыце пісталет
І пулю ў лоб —
Са свістам...
Дык он жа, можат, дзіверсант
(А ў нас ахрана — гола!).
І он нацдэм, канечна, сам,
К таму жа і псіхолаг.
Разложыць он
Усех салдат,
І іх маральны воблік...
Дак іх жа з роты —
І ў штрафбат
(Дапрыгаліся,
Во, бля!).
І ў гасударсцве
Быць бядзе
(Вы ў галаву вазьміце!):
Салдатаў з часці павядзе
На Бангалор,
На міцінг.
Яны —
Дзяржыце на уме! —
Не з нашанскага цеста.
Па іх не ў арміі — ў цюрме
Даўно ўжэ плача места.
Я вывад дзелаю ў канцы:
Шчытаць вапрос рашоным.
Прыказ:
Как некагда атцы
Мы скажам —

“Смерць шпіёнам”!
Ну, смерць — не смерць,
А верталёт
Падняўся па загаду.
І з часці
“Прапар-патрыёт”
Забраў
“Нацдэма-гада”

* * *
Няма ад глупства болей сіл,
Бягуць у рукі тэмы...
Ад службы хочаш “адкасіць”?
Запісвайся ў “нацдэмы”!

* “С-300” — самы надзейны проціпаветраны комплекс, які
стаіць на ўзбраенні расійскай і беларускай армій.

Эксперымент
“Супрацоўнікі Навуковага цэнтра экалагічнага
выжывання і бяспекі правялі эксперымент. Яны
аблаялі мацюкамі звычайную ваду, а затым
палілі зерне звычайнай пшаніцы. З зерня,
палітага вадою з агрэсіўнымі мацюкамі, узышло
48%. З зерня, палітага вадою з бытавымі
мацюкамі, узышло 53%. А насенне, палітае
вадою, якая не чула брыдкаслоўя ніколі, дало
93% парасткаў”.

“Труд-7”

Старшыня калгаса —
Не тупіца.
І з газет набыў пасыл такі:
На ўраджай —
Ці жыта, ці пшаніцы —
Дрэнна
Уплываюць мацюкі.
“Вось чаму, —
Падумаў туз калгасны, —
Што ні лета-восень,
То няўрод.
Вінаваты —
Гэта зараз ясна! —
Быдлаваты,
Цёмны наш народ.
Усяго ў Амерыкі ад пуза,
Свой калгас
За ёю павяду.
Родзяць там ячмень і кукуруза,
Бо не плешчуць розную брыду.
Як у нас жа?
На палях няўдоба
Ці са строю выйшаў агрэгат,
Ёсць на ўсе “няўдобы”
Майстар добры,
Самы векавечны майстар —

Мат.
Час наспеў, —
Прыйшоў ён да высновы. —
“Майстру-мату”
Палажыць канец,
У калгасе
Мацернаму слову
Забарону ўвесці —
І... звяздзец!”
...Хто “брыдоціў”,
Тых каралі штрафам
(Бач, параспускалі языкі).
Сталі жыць калгаснікі са страхам,
Застравалі ў горле мацюкі.
Ледзь не ўсе калгаснікі —
Нямыя,
Не чутно ні сварак, ні размоў.
Хто ж у нас знороку
Матам крые?
Так усе гавораць...
“Звязка слоў”...
А без “звязкі слоў” —
Чаго мы варты?
Справу не даробіш ні адну.
Старшыня —
Хлапчына дужа ўпарты,

Штрафамі
Напоўніў ён казну.
Толькі трактарыст гарачы Грыша
Памяне няўзнак “такую маць,”
Старшыня
У свой блакнот запіша
(Грышу грошай
Меней атрымаць).
А калі — крый Бог! —
Даярка Света
Лаецца на Мілку
На чым свет,
На заробак
Накладуць ёй вета,
І даярчын трэснецца бюджэт.
Як жа перажыць такое гора?
Наш народ без мата —
Ну ніяк!
Хтосьці парашыў падацца ў горад,
Хто ў запой...
А быў і добры знак!
Нібы ў казцы:
Сенажаці, нівы —
Проста той
Амерыканскі рай!
Старшыня
Узнёслы і шчаслівы —
Вырас аж да неба
Ураджай!

* * *
А карысці шмат з таго калосся?
З тых багатых
Сенажацяў-ніў?
Каб сабраць —
Людзей не засталося,
І на карані ўраджай той згніў...

Экскурсія
“Мінскіх школьнікаў возяць на экскурсію ў
выцвярэзнік. Дзецям паказваюць сапраўдных
п’яніц. Акцыя праходзіць пад дэвізам “Алкаголь
— гэта зло.”
...У прызначаны час каля выцвярэзніка сабраўся
натоўп дзяцей. Прыйшлі дзеці з розных ліцэяў і
школ Мінска, дзіцячы дом амаль усім складам.
Узрост — ад 12 да 17 гадоў. Не паспелі дзеці
выстраіцца каля выцвярэзніка, як тут, быццам па
заказе, прывезлі чарговага алкаголіка.
— Вядуць, вядуць, — радаваліся дзеці,
разглядваючы п’янага грамадзяніна. Следам
натоўп дзяцей чакала зусім ужо захапляльная
экскурсія. Яны агледзелі машыну, у якой
дастаўляюць алкаголікаў, паразглядвалі
алкатэст. Найбольшы ажыятаж выклікала крэсла,
распрацаванае для буйных алкаголікаў... Дзеці
па чарзе залазілі ў крэсла, фатаграфаваліся на
мабільныя тэлефоны. Далей дзяцей чакаў агляд
пакояў, у якіх звычайна адсыпаюцца кліенты
выцвярэзніка. Дзеці змаглі паназіраць у вакенца
за грамадзянінам, дастаўленым у выцвярэзнік на
іх вачах. Над п’яніцам, які забіўся ў куток, яны
смяяліся:
— Вось дурны! Ложак жа ёсць! — усклікнула
дзяўчынка з коскамі.
Пры аглядзе “славутасцей” урач-нарколаг
расказаў дзецям, што такое алкаголь і чаму ім
нельга злоўжываць”.

“Комсомольская правда в  Белоруссии”

“У 2008 годзе прадпрыемствам галіны
дазволена вытворчасць гарэлкі і лікёра-
гарэлачных вырабаў да 15005 тыс. дал (на 1695
тыс. больш у параўнанні з 2007 годам). А ўсё,
што не пойдзе на экспарт, вып’ем! Якая розніца,
днём ці ноччу. У 2006 на кожнага беларуса
прыпадала 10,6 літра абсалютнага алкаголю, у
2005 гэты паказчык складаў 9,3 літра. Гэта
афіцыйныя дадзеныя Мінстата Беларусі. У той
жа час Сусветная арганізацыя аховы здароўя
лічыць небяспечным паказчык ужо ў 8 літраў”.

“Снплюс”

Лепей быць не п’яным,
А цвярозым.
І не знойдзеш ісціны прасцей.
І дзяржаўны —
Ну вялікі розум! —
Вырашыў пачаць усё з дзяцей.
Хай з маленства
Будуць дзеці ў курсе,
Што за гадасць
Мы, бацькі іх, п’ём.
Па музеях
Не было экскурсій,
Дык хоць завядзём
У “п’яны дом”.
(Большыя падлеткі моршчаць твары:
Нам такі “паход” —
Пад хвост кату.
Мы ўжо самі
Брухтаем “вадзяру”,
Нават спрабавалі наркату).
І вядуць
Вясёлыя чародкі
На гнілое “дно”,
На самы “ніз”.
Там жа ў “экспанатаў”
Смягнуць глоткі,
Кожны, як стары масляк, азыз.
— Вось паназірайце, — кажуць, —
Дзеткі,
Што ў нас тут за п’янь
І што за голь.
Ну а што вядзе да межаў гэткіх?
Ды вядома ж, дзеткі,
Алкаголь.
Захацеў і лекцыю абрушыць
Той маёр
(Чытай — экскурсавод),
Толькі ў дзетак тых
“Завялі вушы”,

І не хочуць
“Пазіраць у рот”.
А ўпрыдачу —
І яшчэ накладка
(Як гавораць, быў і смех, і грэх):
Закрычаў хлапчынка:
— Татка! Татка!
І да “экспаната” ён пабег.
— Мы цябе яшчэ чакалі ўчора...
Ну а ты — здаровы!
Ты — жывы!
А з вячора
Наша мамка з гора

Нават не прыткнула галавы...
То быў момант,
Мусіць, слёзны самы.
І “кліент” —
Хлапчынку на плячо...
Раптам голас:
— Гэта ж наша мама!
І бяжыць да п’яніцы дзяўчо.
Божа мой!
Ну што тады ўсчалося!
Толькі й чутна:

— Тата!
— Мама!
— Брат!
“Экспанаты” ў крык,
Дзятва — галосіць.
А “экскурсавод”
І сам не рад...
І, як бач, ля міліцэйскай брамы
(Да таго ніхто не быў гатоў)
Дзеці ўсіх “кліентаў” разабралі,
Павялі дамоў
Сваіх бацькоў.

* * *
Як сям’і
Пазбегнуць сваркі-рэзні?
Ці чакаць,
Пакуль не грымне гром?
Калі ўся краіна —
Выцвярэзнік,
Час нам на экскурсію ў дурдом.

Перапалох
Кіраўнік Шведскага аддзялення пасольства
(пасольства ў Маскве) Стэфан Эрыксан лічыцца
адным з самых даступных для журналістаў. У
інтэрв’ю газеце “Снплюс” ён паведаміў, што,
рыхтуючыся да працы ў Беларусі, ён пастараўся
вывучыць беларускую мову, культуру і нават
пераклаў на шведскую мову аповесць Васіля
Быкава...

Пряняў рашэнне шведскі ўрад
(А як жа — час прымусіў!):
Хай будзе ўласны дыпламат
Цяпер і ў Беларусі.
— Нам не патрэбен там шпіён —
Навошта нам такое...
Прызначым Эрыксана.
Ён
Наш дыпламат талковы.
Задумаў Эрыксан сюрпрыз
Для новае краіны:
Начамі-днямі мову “грыз”,
(Ды так і быць павінна!).
І нават слова “балазе”
Засвоіў у нагрузку.
Набытак моўны свой
Вязе
У край наш беларускі.
Найпершым чынам — МЗС1,
Аформіць трэ’ паперы.
У нетры памяці залез,
Са слоўнікамі зверыў
І напісаў паперы ўсе
На беларускай мове.
На суд чыноўнікам нясе:
Дзівіцеся, панове!
Круцілі доўга
Так і сяк

Яны
Паперы тыя.
“Ні ў зуб нагою” ўсе, аднак
(Начальнік матам крые!).
— Какой-то сложный ваш язык,
Мы вас не понимаем.
Імпэт пасла
Адразу знік,
І сцэна тут нямая.
— Ды я ж па-вашаму...
Як след...
На мове той дзяржавы...
Чыноўнік адмахнуўся:
— Нет!
И гнёте не туда вы!
Язык нам этот
Ни к чему.
Он чуждый нам.
А впрочем…
Возможно,
Всё-таки пойму —
Поможет переводчик.
Перапалох у МЗС —
Ніто не ведаў мовы!
Англійскі?
Калі ласка — йес!2 —
Цераз адзін гатовы.
Знайшлі і тых,
Хто можа “сі” —
З іспанскім нат пранонсам!
З японскім “хай” —
Хоць гурт нясі
(Патрэбу чуюць носам!).
“Уі” французскае гучыць
На кожным калідоры.
А хто, як немцы,
“Я!” крычыць.
Такіх, як кажуць, мора.
І нават тых,

Хто “тайцам” стаў,
Знайшлі адразу восем.
Аднак
“Спяцоў”, што кажуць “так”, —
Вось гора! —
Не знайшлося!
І намячаецца канфуз —
Пасла прыняць не можам!
Ды выйсце
Меў чыноўнік-туз,
Каб выглядаць прыгожа.
— Я тут людей своих напряг…
Неглупый вы политик…
А что касается бумаг…
По-шведски напишите.

* * *
Вам, беларусы,
З той пары
Мараль-выснову наце:
Так будуць дзеці гаварыць,
Як бацька ў роднай хаце.

1 Міністэрства замежных спраў.
2 Тут і далей у транскрыпцыі на беларускую мову даецца

слова “так”.

